
NDENGE NINI

NAKOKI KOLÓNGA?

 Tógumba mitó mpo na kobondela.
Tata na biso, totóndi Yo, na ntongo oyo, mpo na ntango

ya nkembo oyo ya kosangana elongo lisusu, mpe ya kofungola
Liloba na Nkolo, mpe kotia Yango awa liboso na biso. Mpe—
mpe tobondeli sikawa ete Molimo Mosanto ákamata oyo ezali ya
Nzambe, mpe ápesa biso Yango, mpo tókoka kobima na esika ya
kosambela oyo lelo, námitema ya kosepela, oyo etondi na esengo.
Tozali komona nguya na Yomonene ya kokangola, Nkolo, ndenge
ezali kokangola bakangami mpe kopesa bango bonsómi, kosala
ete tóyeba “makambo oyo ezalaki, oyo ezali mpe ekoya.” Mpe
totondi Yo mpenza mpo na makambo oyo.
2 Tobondeli ete Ópambola biso, wana tozali koyekola Liloba
na Yo elongo sikawa. Mpe ntango tokobima, tika ete élobama na
mitema na biso, wana tokozala kokende nzela-nzela: “Mitema na
biso ezalaki kopelamóto kati na biso, wana Ye,MolimoMosanto,
azalaki kosolola na biso ntango tozalaki na nzela.”
3 Pámbola motei nyonso lelo, na bisika nyonso, basali na Yo
oyo bazui ngámbo na Oyo, Solo na Yo. Yanóla na mabondeli na
bango mpo na babéli. Bikisa banzoto ya bokono ya baoyo bazali
na mpasi.
4 Nkolo, tolingi kosenga ete Ókende katikati na bato, mpo na
kolukamombóto oyo ebongisámá liboso kuna, Nkolo, mpememá
yango, na lolengemoko boye, ete Pole éngenga na nzela na yango,
Nkolo. Mpamba te, tondimi ete ntango ekomi koleka, mói ezali
kokita na lombangu na westi, bongo ekozala kala mingi te ete,
“ntango ekozala lisusu te.” Ntango ná Seko-na-seko ekosangana
elongo ntango Nzambe ná libota na Ye bakosangana elongo. Mpe
tobondeli, e Nzambe, ete, na ntango yango, tótángama katikati
na baoyo bakosangana kati na Klisto, baoyo babéngami Mwasi
na Ye ya libala.

Sunga biso, lelo, wana tozali komilengela, wana toyebi te
oyo lobi ekobómbela biso, kasi tobelemi mpo na koyamba eloko
nyonso, Nkolo, na ntango oyo toyebi ete Yo nde obongiseli biso
yango. Tobelemi mpo na koyamba yango. Tosengi lipamboli oyo
mpo na nkembo na Nzambe, na Nkombo na Yesu Klisto. Amen.

Bokoki kofanda.
5 Nazalaki mpenza na esengo, na ntongo oyo, ntango nakotaki
mpe namonaki ete ba—bato basangani mpo na mosala ya Nkolo.
Mpe tozali kopesa liyebisi moko sikawa mpo na mpokwa ya lelo.

Liyangani ya kobondela mpo na babeli ekozala na mpokwa ya
lelo. Tokobondela mpo na babeli, na mpokwa. Kala mingi te,
bango…
6 Wana nakotaki, Billy, mwana na ngai, ayebisaki ngai,
alobaki: “Mo—mobali moko azali awa, azali mpenza mobola,
akumbaki motuka, auti mosika.” Mpe alobaki: “Na—nakotisi ye
na biró, Papa.”
7 Na—nakómaki lobi na butu makasi, mpe—mpe nazuaki
ntango mingi te ya koyekola liteya ya eteyelo ya Lomingo, oyo
nalingaki kolobela, na ntongo oyo. Boye, nazuaki mwamakambo
oyo nakomáká uta na oyo nayokaki ndeko moko koloba, mpe
uta na yango nde nazuaki motó ya liteya, lokola liteya ya
eteyelo ya Lomingo na ntongo oyo; wana tozali kobongama mpe
komilengela mpo na liyangani ya mpokwa.
8 Mpe Billy alobaki: “Moto moko azali na kati, azali na
bokono.” Alobaki: “Na—na—nakosepela ókende komona ye.”
Boye, nakotaki mbala moko na biró. Mpe ndeko mobali moko ya
mibu na ngai, ná mwasi na ye, bafandaki na kati. Mpe Molimo
Mosanto akitaki katikati na biso, na kati ya biró kaka sikawa.
9 Bókanisa naino, kaka kolobela liyangani ya kobondela mpo
na babeli, mpe Azalaki wana. Bomoni? Mpe Ayebisaki ndeko
yango makambo nyonso oyo asalaki, oyo azalaki kosala, mpe oyo
esalaki ete ázua mpasi yango, mpe esika autaki, mpe nyonso na
ntina na ye. Mpe elílíngí moko ya monene mpe moindo ezalaki
na kati ya biró. Na nsima ebandaki kongenga makasi koleka,
makasi lisusu, makasi lisusu, makasi lisusu, bongo Molimo
Mosanto asimbaki nyonso.
10 Sikawa, nakanisi moto yango azali na kati ya…esika moko
na nsima awa sikoyo. Ye ná mwasi na ye, ntango mosusu
bakokaki kokota te awa na kati, kasi balobaki ete bakotikala,
ata bongo, mpo na liyangani. Bauti mosika mpenza, pembeni na
Yakima, na Washington, mpe bakumbaki motuka. Mobali azali
motei ya Nsango-malamu.

Kasi, kaka komona ngolu na—na Nzambe kuna! Mobali
yango azaláká na lopitalo ya bato ya mabómá, bazaláká kosalisa
ye mpe nyonso wana. Molimo Mosanto amonisaki nyonso wana.
Minganga bazalaki komeka mpenza kosala nyonso oyo bakokaki
kosala, ntango mosusu, mpo na mobali yango, kasi esengaki
kaka ete Nzambe ásimba ye mwa moke mpo na kobongola
likambo yango. Kosalisa mobeli na électrochoc ezali mabe te,
kasi ezali lokola oyo tolobaka “kobeta masasi na molili,” boyebi.
Ekoki kokómisa bokonomakasi koleka, bomoni, mpo okobosana
nyonso oyo osílá koyeba, na ntango basálisi yo na kisi ndenge
wana. Kasi Nkolo Nzambe, ngolu mpe mawa na Ye! Mpe kutu
liboso nábondela mpo na ye, esilaki kosila na yango. Bomoni?
Esengaki kaka mwa eloko moko ya Nzambe, kosimbama moko
boye, mpo na kosala yango.

Nasengelaki koloba oyo te. Iyo. Ntango natali kuna, namoni
mobali yango sikawa. Ee, nayebaki te soki okozala awa lelo, to
te.
11 Kuna na mboka esika nafandi, mpóso oyo. Na—na—
nalingaka baninga na ngai oyo bazalaka kuna. Ezalaki mwa lói,
liboso na mayangani minene oyo, bomoni. Nazongi awa mpo
na kokende kuna, kosala bokila ya biséndé elongo na bandeko
yango. Mpe libota yango, mabota yango, kútu, oyo nafandi ná
bango kuna, bazali mpenza bato malamu. Mpe mobali yango,
azali ndeko ya solosolo; bazali baninga.

Moko na bango alingaka bambwa ya—ya bokila mingi
mpenza. Mpe azali na lopango mobimba etóndá na bango kuna.
Mpe—mpe namonaki mwana ya mbwa moko ya kitoko mingi
kuna, mwana ya mbwa, ezalaki oyo nabengaka “mosándá lokola
ndambo ya mbwa mpe molai lokola mbwa mibale,” boyebi,
e—ezalaki kopota mbangu zinga-zinga na ndako kuna. Mpe
namilobelaki: “Oh, la la, Joe akosepela kozala na eloko ya ndenge
wana!”
12 Mpe, na ntembe te, kuna na Arizona, akokaki kosalela yango
te. Ekokangama na ba-cactus, mpe wana ekozala nsuka na
yango. Na bongo, nalobaki mpe: “Okoki kozala na yango te.
Basálelaka bambwa te kuna, na eteni wana ya etuka. Mpamba
te, bango, ee, bakokaki mpenza kosalela yango te. Balingaki…
mpe, molunge, ndenge mboka yango e—ezali, ná ba-cactus,
ekoboma yango.” Na bongo, ya solo, soki mbwa ekei kuna, mbwa
ya—ya zamba, to nyama mosusu ekoki koboma yango, ntango
mosusu, ata bongo, soki ebimi libanda.
13 Boye mobali yango alobaki na ngai: “Okoki kozua yango.”
Kasi na—nakokaki kozua yango te. Na—nasepelaki na yango.
Nayaki komona ete ezalaki moko na bambwa na ye alingaka
mingi.
14 Mpemobali yango azali namwasimoko yamalamumingi, ná
bana mike. Mpe mokolo mosusu, mwasi yango azalaki kozónga
nsima ná motuka ya mobali na ye, ye mwasi azalaki na motuka
Oldsmobile. Mpe mwa mbwa yango ezali kaka mokuse boye,
ezali naino mwana. Mpe aniataki yango na motuka. Oldsmobile
yango eniataki mwana mbwa yango, na mokongo na yango awa,
mpe efinaki yango, esika mabanga ezalaki na nzela ya kati
ya lopango, etobolaki mwa libumu na yango, boyebi. Mpe—
mpe mwa mwasi yango, na esika ámema mbwa yango epai
ya monganga ya banyama…Na ntembe te, monganga yango
alingaki kaka kolalisa yango mpongi mbala moko, mpe koboma
yango. Bomoni?

Elenge mobali mosusu azalaki elongo na ngai. Kaka ntango
apusanaki wana, alobaki: “Soki ezalaki mbwa na ngai, nalingaki
kobeta yangomasasi.” Alobaki: “Esili. Kotika yango ényokwama
ndenge wana?”

15 Nalobaki: “Ee, tóbeta yango masasi te.” Nalobaki: “Tózela
mwa moke.”

Nasalaki ete bato nyonso bálongwa wana, mpe nakendeki
kobondela mpo na yango. Mwana mbwa yango elandaki ngai
mpe emataki na veranda. Mpe ye, iyo, ye…Bomoni? “Nyonso
oyo bozali namposa na yango, soki bobondeli, bóndima ete bozui
yango; bokozua yango, ekopesamela bino.” “Biloko nyonso.”
Wana nde Nkolo Nzambe na biso, boye te? Azali—Azali malamu
mingi mpe kitoko mingi. Ya solo mpenza, tolingi Ye, na ntongo
oyo; mpe tozali kotalela Ye, na koyebáká…

16 Mokolo mosusu, namonaki mibange moko, mwa—mwasi
ná mobali, mama ná tata ya mondimi moko malamu ya—ya
eyanganelo oyo ya bandimi. Mpe mama na ye akómi, oh, nabanzi
ete akómi pene na mibu mokama, papa na ye mpe, lokola. Mpe
pene na mibu zomi na mibale, mobali yango azalaki kotambola
te; azalaki kaka kolala sémba na mokongo na ye. To, akoki
kolala na mopanzi na ye te, to eloko moko te. Alálaki wana mibu
zomi na mibale. Akomaki mobange. Mpe mama na ye azali pene
na mibu moko ná tata na ye, nabanzi, pene na mibu mokama,
mpe mobange mwasi yango, motó na ye ezalaki kosala mpenza
malamu te. Azali kokanisa ete moto moko azali kozua biloko na
ye nyonso.

Mpe natalaki…na ngámbo mosusu ya mesa, biso nyonso,
bilenge ná mibange, tofandaki wana. Mpe nalobaki: “Tozali
kokende wapi? Tozali kosala nini?” Mpe mwasi oyo nazalaki
kofutela epai na ye na ntango yango, bazalaki mama ná papa
na ye. Nalobaki: “Bino mpe bozali kokende nzela wana. Ya solo
mpenza, moko na moko na biso.” Bomoni?

17 Bókanisa naino, kaka mwa moke, liboso tóbanda liteya na
biso. Kuna nde epai bozokende. Ozali kobunda mpo na nini?
Mpo ózala na bomoi. Ozali na bomoi mpo na nini? Mpo ókoka
kokufa. Ekozala bozoba mingi soki toboyi koyamba oyo Nzambe
abongísi mpo na Bomoi na Seko, boye te? Nini tokoki kokanisa?
Nini—nini ekoki kozala na makanisi na biso, oyo ekoki kobenda
bokebi na biso longwa na…na eloko mosusu? Bongo soki
ozalaki na ba-dollar milió mokáma, mpe etuka ya—ya Indiana
ezalaki ya yo, to etuka mosusu nyonso, to ata ekólo mobimba, to,
soki tokokaki koloba, ata mokili mobimba?

Ata otikali na bomoi ntango molai mingi, okosengela mpe
kokóma wana. Bomoni? Mpe ntango nyonso, mokolo na mokolo,
mbala nyonso oyo motema na yo ebétaka, ozopúsana pembeni na
yango. Bomoni? Yo, kolónga ezali te mpo na yo. Ozali na ngámbo
ya baoyo bazopola, mpe, yo, osengeli kopola. Kasi mikanisela
elaka yango, ete: “Ye oyo akobungisa bomoi na ye mpo na Ngai,
akozua yango.” Sikawa, okoki koluka bomengo nini, oyo eleki
Bomoi, ata soko mokili mobimba ezalaki ya yo? Kasi, soki o—



NDENGE NINI NAKOKI KOLÓNGA? 5

soki ozui Bomoi, ozui eloko ya motuya koleka nyonso oyo ekoki
kozuama. Nalingi ko…
18 Nauti kotala na loboko na ngai ya mwasi mpe namoni
lisusu, motóle mosusu ya ngolu ya Nkolo. Eleki mwa bampóso,
babéngaki ngai na telefone. Mpe mondimi moko ya malamu
mingi, ya lingomba oyo, to ya nzoto oyo…Nalingaka mpenza
kobenga yango lingomba te. Na—nalingaka kobenga yango,
ete…

Ndakisa, nazalaki kosolola ná bato moko, balobaki: “Ee,
ozalaka moto ya lingomba nini?”

Nalobaki: “Nazalaka na ngai te moto ya…”
“Ozalaka moto ya denomination nini?”
Nalobaki: “Ata moko te.”
Alobaki: “Ee, ozalaka moto ya eloko nini?”
Nalobaki: “Ya Bokonzi moko.”

19 Bokonzi moko! “Mpe na Molimo moko, tobatisami kati
na Bokonzi yango.” Na Molimo moko, biso nyonso, kati na
Bokonzi oyo! Yesu alobaki: “Bóbondelaka boye: ‘Bokonzi na Yo
éya. Mokano na Yo ésalema na mokili, ndenge esalemaka na
Likoló.’” Sikawa, mokolo moko, liboso Ákende na Ngomba ya
Mbongwana, Alobaki: “Solo Nalobi na bino ete bato mosusu
bazali awa, oyo bakoléta liwa te, kino bakomona Bokonzi yango
koya na nguya.” Etalisamaki liboso, ndenge toyekolaki yango, na
Ngomba ya Mbongwana. Mpe Biblia elobi: “Bokonzi na Nzambe
ezali na kati na bino.” Boye, oyo ezali bato ya Bokonzi oyo
balobaka ete oyo ezali epai na bango te. Oyo ezali epai na biso te.
Biso tozali kozela Boyei ya Mokonzi, koya kotia Bokonzi yango.
20 Babengisaki ngai mpo na likambo moko ya noki-noki, ya—
ya mobange ndeko moko oyo azali lokola papa mpo na ngai. Mpe
ye…Nayebaki ye te ntango molai, kasi nabosanaka te mokolo
oyo namemaki ye awa mpo na kobatisa ye na mai. Mpe mobali
yango, kala mingi te, akokokisa mibu ntuku libwa na moko.
Molingami mwasi na ye abengaki ngai, mpe ye moko lokola
infirmière, alobaki: “Motema na ye etikaki mpenza kobeta.”
Libanda na yango, azalaki na…Oh, nabosani…nayebi lisusu
nkombo yango te. Crise cardiaque. [Ndeko mwasi moko alobi:
“Infarctus.”—Mok.] Infarctus ya myocarde. Matondi. Infarctus
ya myocarde, motema na ye etikaki mpenza kobeta. Monganga
alobaki ete elikia ezali ata moke te. Mpe mobali yango azalaki
kobunda na liwa, mpe abengisaki ngai.
21 Namataki na mwa Ford na ngai, mpe nabandaki kokende
na Ohio, mbangu mpenza, nayebaki te ete moko na bapiné na
ngai ebimaki na molongo na yango, ekómaki kolia piné yango.
Na bongo, nazalaki kokende kuna, nautaki kobima na station
ya essence moko, pene na ngonga ya zomi na moko, nazalaki
komitungisa mpo na ye, na—nalingaka ye. Mpe nayebi ete, soki—

soki ekóbi bongo, soki Nkolo aumeli, ee, ata ndele, tokosengela
kokabwana.

22 Kasi, yango ekotungisa Konetolama te, sikawa. Bomoni? Te.
Na bongo, bango bakoya liboso. Baoyo basílá kokende bazali
na litomba. Bango nde bakoya liboso. Bomoni? Bomoni? “Biso
baoyo tozali na bomoi mpe totikali, mpo na Boyei ya Nkolo,
tokopekisa te to tokokende te liboso na baoyo basili kolala.
Kelelo ya Nzambe ekoyula; bakufi kati na Klisto bakosekwa
liboso. Na nsima ntango miso na biso ekomona balingami na
biso, na bongo tokobóngwana, mbala moko, na kobwéta ya liso,
mpe elongo ná bango, tokonétolama elongo.” Bomoni? Baoyo
bakendeke liboso bakozua litómba likoló na baoyo bazali na
bomoi.

23 Wana nazalaki kobima na station ya essence, na ngonga ya
zomi na moko, Molimo Mosanto alobaki na ngai: “Komitungisa
te mpo na ye. Okopesa ye lisusu mbote ya loboko na balabala,
mpe akoya na losambo,” mobali ya mibu ntuku libwa na moko,
azalaki kobunda na liwa.

Ntango nakutanaki ná mwasi na ye ná balingami na
ye na lopitalo na Lima, bayebisaki ngai ndenge akómaki.
Nakotaki, natalaki ye kuna na kati. Balobaki: “Kasi likambo
ya ndenge mosusu ekómeli ye.” Balobaki: “A—abandaki kokóma
malamu, na ngonga ya zomi na moko.” Ee, mpe ngai…Nkolo
asilaki kolakisa bato yango makambo mingi mpenza, bayebi ete
nalobaki yango te. Mpamba te, bayebisaki ngai yango liboso ete:
“Abandaki kokóma malamu.” Bayebaki ete nakoyebisa bango
solo.

24 Boye, mokolo ya Lomingo eleki, ntango nazalaki kokóta
na Cafétaria Boar, na Louisville, epai oyo nakanisi bato pene
na ntuku mwambe likoló na mokama ya eyanganelo oyo
basánganaka kuna mokolo ya Lomingo nsima ya nzángá, mpo
na kolia, nani yango oyo namonaki kotambola na balabala kuna?
Nalobi na bino, motema na ngai eléngaki ntango namonaki
Ndeko na biso Dauch kotambola na balabala, mpenza-mpenza
ndenge Ayebisaki ngai. Napesaki ye mbote ya loboko, na—na
balabala.

25 Bongo na—nazóngaki awa na mpokwa ya mokolo ya
Lomingo eleki mpe nateyaki likoló na bomoko, Elembo Ya
Ntango Ya Bosangani. Boye…Na bongo wana ememaki yango
ekokisama, kaka oyo Ye alobaki. Mpe ye oyo afandi na losambo
lelo, awa mpenza pembeni na biso, lokola motóle ya ngolu na
Nzambe. Ntango napesaki ye mbote ya loboko na nsé ya hema,
ntango azalaki kopéma na bombóne, nalobaki: “Ndeko Dauch,
okobika. Nakokútana na yo lisusu na losambo. Yango, yango
ezali YANGO ELOBI NKOLO.” Bomoni? Ye oyo afandi na kati
ya losambo, awa mpenza sikawa, Ndeko Dauch.

26 Soki namikosi te, motei oyo naútaki kolobela, kala mingi
te, Molimo Mosanto ayaki komonisa makambo nyonso oyo;
ayebisaki ye ndenge esalemaki, mpe ayebisaki ye oyo asalaki;
ndenge esalemaki, ndenge ekokisamaki, nyonso oyo ezalaki
kosalema kobanda wana, ata ezaleli ya libota na ye, mpe nyonso
na ntina na yango. Mpe Ayebisaki ye ete: “Esili.” Mpe motei
yango afandi awa, na loboko ya mobali. Okoki kotómbola bobele
loboko, misie? Ye wana, ye ná mwasi na ye, ya solo mpenza, eúti
kosalema.

Ndeko Dauch ye oyo afandi awa sikawa. Oh, la la!
27 Azali malamu mingi, boye te? “Makambo oyo ezalaki, oyo
ezali mpe oyo esengeli kosalema.” Batatoli moko, mibale, misato.
“Makambo oyo ezalaki, oyo osálá; makambo oyo ezali kosalema
sikoyo; ná makambo oyo ekosalema.” Mpe mbala nyonso,
elongobanaka mpenza, mpenza ná Liloba. Bobele Nzambe nde
akoki kosala yango. Oh! Tozali na esengo mingi koleka mpo na
makambo yango, boye te?
28 Sikawa, ntina oyo nazalaki kobakisa mwa ntango ezali ete,
Billy asengelaki kokende kozua mwasi na ye ná bebé. Mpe
alobaki: “Papa, kobanda koteya te liboso názonga.” Boye, na—
nakanisi azongi sikawa. Mpe nasengelaki kozua ntango yango,
ata bongo. Mpe nazomeka kolongwa na bangonga minei oyo ya
mpasi natiaka bino nyonso na yango awa, mpe kokómisa yango
miníti ntuku misato na mitano to ntuku minei, bomoni, mpe
komeka kobatela yango ndenge wana.
29 Sikawa, bayebisaki ngai yango mokolo moko na Chicago.
Nakitisaki yango kino na miniti ntuku misato, to pene na yango,
miniti ntuku misato na mitano. Mpe mokolo ya Lomingo eleki
na mpokwa, ezalaki kaka miníti ntuku minei na mitano. Billy
alobaki: “Ozali mpenza kosala makasi, papa. Nazali na mwa
lipombó mpo na yo, mpo na yango.”
30 Ee, ntango mosusu, na ntongo oyo, nakoteya yango lokola
mwa etaliseli ya eteyelo ya Lomingo, nakoumisa bino ntango
molai mpenza te. Na bongo bokoki kobima mpo na kolia bilei ya
moi, kobondela, mpe kozonga awa na mpokwa mpo na liyangani
ya lobiko na nzoto. Tokosala molongo ya mabondeli na mpokwa
mpo na kobondela mpo na babeli.
31 Sikawa, soki boyebi bato na zinga-zinga, ata wapi, oyo
bazali na bokono mpe balingi ete tóbondela mpo na bango, bóya
na bango awa na mpokwa. Bomoni? Soki bosengeli komema
bango awa, na lolenge moko boye, bóya na bango awa. Bomoni?
Yango nde likambo ya motuya, ezali ete, bómema bango awa na
mpokwa. Biso nyonso tokosangana. Na lolenge wana…Ezalaka
mpasi kokende kotala bato, esika moko nsima na mosusu; na
bongo soki obosani moto moko, esalaka mpasi mingi. Kasi soki
nakoki kosangisa bango nyonso esika moko, na bongo nakokoka
kobondela mpo na bango. Sikawa, soki bolingi…Soki balingi

ete tóbondela mpo na bango, bango…Okoloba: “Bakolinga?”
Oh, na ntembe te. Tokobondela mpo na bango. Bómema bango
awa. Soki Nkolo alingi, tokozala awa, tokobondela mpo na
bato nyonso. Mpamba te, namiyoki lokola pull ya misato wana
ebandi kosala, bomoni, ná—na kati na ngai. Mpe na—na—nalingi
kobóndela mpo na bato nyonso.
32 Sikawa, na ntongo oyo, tózua Likomi moko ya kala, oyo
toyebi malamu, oyo nakomaki noki-noki lobi na mpokwa, mpo
nazalaki mpenza na mpongi, mpe nakomáki mwa Makomi
mosusu oyo ekotambola elongo ná yango. Mpe ekozala mpo na
kobakisa. Nayokaki ndeko moko, mokolo moko, kosalela eteni
yango. Mpe nakanisaki…nakomáki yango. Namilobelaki: “Ee,
nabanzi ete nakokoma yango, mpo ekoki kosunga ngai.”

Tosalaka bongombala mingi. Namoni ete mingi kati na bino,
awa, bozali na eteni ya lokasa. Mpe motei akoki koloba likambo
moko, bongo oko—okosimba yango, eloko moko ekosalema na
kati na yo. Na bongo soki Molimo Mosanto azali kosala yango,
boye okobanda kotonga na likambo yango mpenza kaka wana,
kobongisa liteya moko mpo na Nkolo. Mpe ezali na yango mabe
te. Na mayangani, bipai nyonso nakendeke, namonaka batei ná
bandimi kokoma. Ezali mabe te. To—tozali awa, yango wana
toyei awa, ezali mpo tómeka kosungana kati na mobembo oyo.
33 Sikawa tózua Emoniseli, mokapo ya 3, na bileko ya
lingomba, kolobeláká lisusu eleko ya lingomba moko. Kasi
sikawa tozali…biso…kuna. Iyo. Nakoki kozua likomi moko
oyo, mpe na lisungi ya Molimo Mosanto, koteya likoló na Yango
mibu mokama mpe kozanga kosilisa kobimisa nyonso oyo ezali
kati na Yango. Mpamba te, na likomi moko wana, lokola na
makomi mosusu nyonso ya Biblia, nyonso esimbanaka elongo.

Mpe nalingi kozua motó ya liteya na ngai, na ntongo oyo,
ezali: Ndenge Nini Nakoki Kolónga? Sikawa, naponaki oyo mpo
nakanisi ete ezali ntango oyo tosengeli ata moke te kotika ete
Molimo ya kolamuka ékufa. Tosengeli kobatela kolamuka na
kati na biso, kozala ntango nyonso na kolamuka, mikolo nyonso.
Polo alobaki ete asengelaki “kokufa mokolo na mokolo, mpo
Klisto ákoka kozala na bomoi.” Mpe tosengeli kotika ata moke
te ete kolamuka yango ékufa, na kati na biso.

Sikawa, Emoniseli, mokapo ya 3, kobanda na molongo ya 21,
totángi boye.

Mpo na molóngi nakopesa ye njela na kofanda na ngai
elongo na kiti na bokonji na ngai, lokola ngai mpe…
nalóngi, mpe nafandi ná Tata na ngai elongo na kiti na
bokonji na ye.
Oyo ajali na litoi áyoka yango elobi Molimo na

mangomba.
34 Bomoni ndenge yango e—ebongisami? Bomoni? “Kofanda
elongo ná Ngai kati na ngbende na Ngai,” ezali te “likoló na

ngbende na Ngai.” “Kati na ngwende na Ngai,” elingi koloba
na kati ya lopango na Ye. Bomoni? Mpe kuna, ndenge—ndenge
Klisto azali Moyangeli, Moyangeli ya ngwende na ngonga oyo,
ya lopango mobimba ya Nzambe, ndenge moko mpe Lingomba
ekozala elongo ná Ye, Mwasi na libala akozala elongo ná Ye, na
kati ya ngwende na Ye, na kati ya lopango mobimba. Bomoni?
Ezali te “likoló na ngwende na Ngai,” kasi “kati na Ngbende
na Ngai,” bomoni, epai bokonzi na Ye ekomi. Ngbende ezalaka
likoló bokonzi moko, mpe—mpe bokonzi ekendeke kino epai na
mindelo na yango ekomi. Mpe yango ebandi na Seko kino na
Seko. Bókanisa naino!
35 Sikawa, wana tozali koyekola yango, ntina oyo nazali
kolanda ezali te ete náyaka awa kaka mpo na—mpo na kosala
boyokani na bondeko ná bino. Oyo wana, nalingaka kosala
yango. Kasi soki—soki nazalaki na libaku ya kosala yango,
nalingaki koya na ndako na yo, mpo na kopesa yo mbote ya
loboko mpe kosolola ná yo, kofanda, kolia bilei ya mpokwa
elongo ná yo; mpe nakofánda, nampio ya nse ya nzete, tokosolola
mpe tokosala boyokani ya bandeko mwa moke.

Kasi ntango toyaka awa, toyaka awa na ntina kaka moko.
Oyo ezali ndako ya kosémbola. Oyo ezali ngwende. Oyo ezali
Ngbende ya Nzambe, mpe kosambisama ebandaka na ndako
ya Nzambe. Awa nde esika toyaka elongo, tosanganaka na
bolingo, bamoko na bamosusu, lokola bobele Baklisto nde
bakoki kolingana. Kasi, awa, tozali—tozali na bokambami ya—
ya—ya Molimo Mosanto. Molimo Mosanto azali katikati na biso.
Mpe toyaka awa mpo na kozala…mpo na komitala malamu
katikati na biso, koyeba bolembu na biso, bozangi na biso, mpe
ndenge oyo tokoki kosala mpo tólongwa epai tozali, kokóma
epai tosengelaki kozala sikawa; epai tozali, mpe epai tosengelaki
kozala. Mpe wana nde oyo toyékolaka. Batei bayékolaka bisika
yango, mpo na bato na bango. Ntango bamonaka bozangi ya
bato, na bongo babandaka koyekola.
36 Sikawa, kala mingi te, nakanisi ete lingomba esengelaki
ntango mosusu komata likoló mwa moke na ngonga oyo. Nakani
te kosala yango na ntongo oyo, kolakisa makambo oyo. Kasi
na—nakanisi ete, kala mingi te, soki Nkolo alingi, liboso tóteya
Bakelelo wana, nalingi ko—ko—kopesa na Lingomba eloko moko
oyo—oyo nabanzi bosengeli koyeba, sikawa.
37 Sikawa tozali kolobela “kolónga.” Liloba oyo kolónga, na
ntembe te, boyebi oyo yango elingi koloba. Osengeli kozala na
eloko moko ya kolónga. Mpe eleko ya lingomba oyo, oyo Molimo
Mosanto azalaki kolobela awa, Eleko ya Lingomba ya Laodikia,
ndenge touti koyekola yango, tosengelaki na mpámela. Laodikia
esengelaki kopámelama, mpo na—mpo na bokeseni na yango
epai na Klisto. Esilaki kotia Klisto libanda, na—na eleko na
bango.MpeKlisto azalaki na libanda, kolukáká kozonga na kati.
Oyo wana nde bolingo. Nsima na Ye kotiama libanda na ndako

na Ye Moko, Akómaki koluka kozonga na kati, mpe Alobaki:
“Ye oyo akofungola ekuke, Nakokota epai na ye.” Bomoni?
Lingomba, yango moko, na mobimba, esilaki kotia Ye libanda.
38 Kasi sikawa bótala. Mbela na Ye awa ezali kaka mpo na
lingomba te. “Ye oyo akolónga.” Bomoni? Lingomba te; soki
bongo, elingaki kozala mwasi, bomoni, nzoto ya lingomba. Kasi
ezali “ye oyo akolónga,” moto oyo akolónga, sikawa.
39 MpeLaodikia esengelaki kozua oyo ebongi na yango. Sikawa
tomoni, na bongo, koyebáká ete oyo ezali Eleko ya Laodikia,
mpe toyebi ete eleko oyo esengeli na mpamela ya makasi uta
na Nzambe. Esengeli na mpamela ya makasi. Mpe ntango
bakambi-ya-mangomba na biso basili kolemba mingi mpe
bakómi kondima nyonso, lokola mobange nkoko moko epai ya
bankóko na ye, nyonso oyo basalaka ezali malamu be. Mpe
bakómi…
40 Elobamaka mingi mpenza ete Nzambe azalaka Nzambe
malamumingi, na lolenge ete balukaka kokómisaNzambe nkóko
moko oyo andimaka nyonso. Bomoni? Kasi Azali bongo te.
Azali Tata, Tata ya boyengebene, oyo asémbolaka. Mpe bolingo
esémbolaka ntango nyonso. Bomoni? Bolingo esémbolaka. Ata
esalaka mpasi ndenge nini, esémbolaka kaka.

Mama ya solosolo akosémbola bana na ye. Papa ya solosolo
akosémbola. Bomoni? Soki olembi na yo mpe okómi kondima
nyonso, mpe kotika…
41 Nazalaki kokátisa mobímbi moko ya nzete ya kala, mokolo
mosusu wana, na—na mokelé moko, to oyo babéngaka mwa
lobwáku. Napumbwaki likoló na mobimbi ya nzete yango.
Na libanda, emónanaki malamu, ezalaki lokola mobimbi ya
nzete ya monene. Kasi ntango napumbwaki likoló na yango,
oh, eteni na yango ya monene ekweyaki. Ezalaki mpenza ya
kopola mpe ya kolemba. Nalobaki: “Lolenge wana nde Baklisto
bazali kokóma.” Basílá kokufa kati na masumu ná mabe, ntango
molai mingi, na lolenge ete basili kolemba mingi. Bakoki lisusu
komema ata kilo moke te. Ba—bayebi na bango te oyo kolónga
elingi koloba. Mpe nabandaki kokanisa liteya oyo, na ntango
yango. Kolónga, kobatela Bomoi kati na yo. Ntango bomoi
esilaki kobima, yango wana mobimbi yango ekómaki ndenge
wana. Bomoni? Mpe ekómasaki yango lisusumabe koleka liboso,
ntango eumelaki na mokelé yango, epai mai ezalaki.
42 Na bongo, kuna, soki ozui Moklisto, oyo asengeli kozala
Moklisto, soki Bomoi ya Nzambe etiki ye, makambo oyo
abikelaki mpe esengo ya kosalela Klisto; mpe, kofandáká na
lingomba oyo makambo ya boye esalemaka, akopola noki-noki
mbala mibale, ya solo, na kofandáká kuna.
43 Boye, soki tozali komeka kolanda Nsango ya ntango, to
tóloba, ata eteni ya Nsango oyo, tosengelaki ntango nyonso
kofanda na kati ya Bomoi ya Klisto. Bomoni? Mpo ete, soki te,

okofandawana,mpe okoyebamakambo oyo osengeli kosala, kasi
okosala yango te, Biblia elobi: “Ye oyo ayebi kosala bolamu,
kasi asali yango te, asali lisumu.” Na bongo okómi na bolembu,
osili kopola, ntango okabwani na Bomoi ya Nzambe. Boye, sálela
makasi nyonso oyo ezali kati na yo, mpo ótikala kati na Bomoi
ya Klisto, mpo óbota mbuma.
44 Tozali komona eleko oyo tozali kobika kati na yango. Ezali
moko na bileko ya nkembo koleka bileko nyonso. Eleko ya
Lingomba ya Laodikia oyo nde eleki bileko nyonso ya lingomba
na nkembo, mpo ezali nsuka ya ntango mpe esangani ná Seko-
na-seko. Lisusu, ezali mpe eleko ya masumu koleka. Masumu
ezali mingi na eleko oyo, koleka ndenge etikálá kozala na bileko
nyonso. Mpe kobundisa banguya ya Satana ezali—ezali mpasi
mingi, koleka ndenge ezalaki na bileko nyonso. Bomoni?
45 Kuna, na bileko ya ebandeli, Moklisto akokaki koloba ete
azali moto ya lingomba…ete azalaki moto ya Klisto, bakokaki
kokata yemotómpo na yango. Bakokaki koboma ye, mpe ezalaki
nsuka ya bolózi mpo na ye, mpe kokende kokutana ná Nzambe,
noki-noki.

Kasi sikawa, monguna akóti na kati, na nkombo ya
lingomba, mpe ezopéngwisa mingi. Oyo ezali eleko monene ya
lipengwa. Nzoka nde, Klisto alobaki bongo, ete: “Milimo mibale
yango ekokóma mpenza penepene, na ya mikolo ya nsuka, na
lolenge ete ekopengwisa ata Baponami, soki ekokaki kosalema.”
Bomoni? Bomoni? Bomoni? Bóbosana te, Klisto alobelaki bato
oyo baponámá mpo na ntango ya nsuka. Bomoni? “Ekopengwisa
Baponami mpenza, soko ekokaki kosalema.” Penepene mpenza!
Bato bazali kobika bongo, bato bakoki na bango kobika bomoi
ya peto, ya bulee; kozala masumuki te, moto na ekobo te, komela
masanga te, kobúkaka lokuta te, mpe kobeta masano ya mbongo
te. Bakoki kobika likoló na makambo yango, kasi kozala na
Yango te, ata bongo.
46 Oyo ezali e—eleko ya Bomoi, Bomoi ya Klisto ye moko, oyo,
binama ya—ya chimie ya Nzoto na Ye, oyo ezalaki kati na Ye.

Liboso, na ntango ya kolóngisama, libatisi namai. Yamibale,
na ntango ya Mbotama ya sika, ya Wesley, kobulisama, oyo
epetolaka. Mpe ya misato, na ntango ya libatisi ya Molimo
Mosanto, kotia mbeki wana ebulisami na mosala. Bomoni?
Liloba oyo kobúlisa elingi koloba, ezali liloba moko ná biteni
mibale na Greki, elingi koloba “epétolami mpe etiami pembeni
mpo na mosala,” kotiama pembeni mpo na mosala. Sikawa,
Molimo Mosanto nde etiaka yango na mosala. Bomoni?
47 Mpe tokomona ete: “Soki molimo ya mbindo ebimi kati
na moto, ekendeke na bisika bikauká.” Yango mpenza nde
oyo lingomba esili kosala, ba-Batiste, ba-Metodiste, baoyo
bandimaki kobulisama. “Na nsima” Yesu alobaki, “soki molimo
ya mbindo oyo ebimaki, ezóngi na nzoto ya lingomba yango mpe



12 LILOBA LILOBAMI

ekuti ete ndako yango ebongisami malamu, ekómbami malamu,
bomoi ezangi mbindo, bomoi ya peto mpenza.” Wana malamu.
“Kasi, soki ndako yango etondisami te, motomoko te akóti kuna,
na bongo akokóta kuna elongo ná milimo mabe mosusu nsambo,
ya mabe koleka ndenge azalaki, motindo na nsuka ya esika
yango ekokóma mabe mbala nsambo, koleka ndenge ezalaki
liboso.” Elingaki kozala malamu ete átikala Lutherien, na esika
ya koyamba Pole yango, kozanga kolanda Yango. Boye, ekozala
ndenge moko na ba-Pantekotiste, bomoni, boyebi oyo nalingi
koloba, ndako yango ebongisami malamu.
48 Nazalaki kosolola ná moto moko, mokolo mosusu wana,
alobaki: “Basálaka kéba mpenza, ata na bitónga mingi ya
bosantu, ya kobenga teMolimoMosanto, ‘MolimoMosanto,’ mpo
ekosala ete bákokanisa bango na ba-Pantekotiste, soki basali
bongo. Bango balobaka ‘Molimo Esantu,’ bomoni, baboyaka
koloba ‘MolimoMosanto.’” Mpamba te, ba-Pantekotiste, bato ya
nsé, babéngaka Yango kaka ndenge ekomami na Biblia “Molimo
Mosanto.” Elingi koloba, Molimo Esantu ná Molimo Mosanto
ezali kaka eloko moko. Kasi basálaka kéba mingi na ntina na
yango. Balingaka te ete bákokanisa bango ná baoyo balobaka
minoko ya sika; nzoka nde ezali Molimo Mosanto, Ye moko.
Bomoni?

Bongo eloko nini esalemaki? Moyini oyo abimaki na ntango
ya kobulisama, oyo asukolamaki, azongaki mpe akutaki ete
ndako yango etondisamaki te na Molimo Mosanto, lolenge
ya lingomba yango ekómi sikawa, ekoti na—na lisanga ya
mangomba, ná Likita ya Mangomba ya Mokili mobimba. Mpe
ezali lolenge moko sikawa oyo esangisi yango ná Bokatoliko ya
Roma mpe na mangomba nyonso mosusu, mpe sikawa ekómi
mabe mbala nsambo, koleka ndenge ezalaki ntango ebimaki na
makambo ya ba-Lutherien. Kuna nde epai moto amemi yango.
49 Na bongo bótala Eleko ya Lingomba ya Laodikia, nsima
na yango koyamba Molimo Mosanto, ná boyebi mpe Molimo ya
Nzambe kati na Yango, nsima na yango ekómi koboya misala ya
Nzambe, mpe kobenga Yango “mosala moko ya mabe.” Bongo
bolobi nini mpo na yango? Kuna nde epai batye Klisto libanda
na lingomba na Ye Moko. Bomoni? Ye…Etalisaki Ye ata moke
te kati na lingomba, kino ekomaki na Laodikia; mpe ntango
Akómaki na Laodikia, batiaki Ye libanda na lingomba na Ye,
Azalaki koluka kozonga na kati.
50 Sikawa, bomoni, kolongisama ekotisaki Ye ata moke te.
Kobulisama epetolaki kaka esika mpo na Ye. Kasi ntango
libatisi ya Molimo Mosanto eyei, ekotisi Ye kati na bato.
Sikawa babengani Ye, ntango Abandi komitalisa, ete Azali
motindo moko lobi, lelo mpe libela. Babengani Ye mpo bakómi
denomination, mpe mo—Molimo ya Nkolo eyókanaka te ná
denomination na bango. Bosósoli sikoyo? Ete, batii Ye libanda.



NDENGE NINI NAKOKI KOLÓNGA? 13

“Tozali na ntina ya télépathie oyo te. Ezali—ezali ya zabolo. Ezali
kisoloka. To…” Bomoni?

Bazososola te. “Bazali na miso, kasi bakoki komona te;
bazali na matoi, kasi bakoki koyoka te.” Bomoni? Nzambe nde
afungolaka miso kaka ndenge Ye alingi. “Ayeisaka motema
makasi na nani Ye alingi, soki Alingi, mpe—mpe—mpe Apesaka
Bomoi na baoyo Alingi kopesa yango.” Yango nde oyo Makomi
elobi.
51 Sikawa, tozali komona bangonga oyo tokómi, esika oyo
tokómi, mpe tozali komona oyo esalemaki. MpeMolimoMosanto
ezali kopamela eleko oyo etiaki Ye libanda. Kasi, na nyonso
wana, bomonaki: “Epai ya moto oyo akolónga”? Ata na eleko
ya lingomba yango ya makambo ya mokili ná nkanza: “Ye oyo
akolónga.”
52 Tomoni awa ete Nzambe azalaka ntango nyonso na balóngi.
Azalaka na balóngi na bileko nyonso. Ntango nyonso, mbala
nyonso, na bileko nyonso oyo esílá kozala na mokili, Nzambe
azalaka ntango nyonso na moto moko oyo Akoki kotia maboko
na Ye likolo na ye, lokola motatoli na mokili. Azángaka ata moke
te motatoli, atako mbala mosusu kaka moko. Kasi moto moko
azalaki kolónga, na ntango yango, ndakisa, basantu ya kala.
53 Mpe mo—moto moko ya malamu mpenza, moto ya mayele
mingi, azalaki koloba, nsima na Bilembo Nsambo, alobaki:
“Ndeko Branham, yo lokola otálisaka makambo na—na bililingi,
na bitaliseli, kutu,” alobaki, “ndenge nini mpenza okoki kotalisa
Lingomba yango na Konetolama, zángá koleka na eleko ya
Monyoko?” Alobaki…

Bomoni, soki etaliseli moko ezali, esengeli mpe kozala na…
esengeli…Soki eloko moko ya solo ezali, esengeli ete etaliseli
moko ézala oyo euti na eloko oyo ya solo. Mpe nyonso oyo
nalobaka, nyonso oyo ezali solo, ezalaka na etaliseli. Ezalaka
na etaliseli. Ezalaka na elilingi. Mpe Biblia elobi: “Makambo ya
kala ezalaki bililingi ya makambo ya sika oyo ekoya.”

Alobaki: “Kasi sikoyo bosálelaki Kondimana na Kala lokola
elilingi. Sikoyo,” alobaki, “bokosala nini ná Lingomba oyo?”
54 Moto yango auti na…Motomonenemoko,molakisi monene,
azali moninga na ngai ya motema mpenza, moto moko malamu
mingi, mpe azali ndeko moko ya malamu. Na—namekaka koloba
ata liloba moko te mpo na kotelemela ndeko yango. Nakomeka
te, ata ndenge nini. Lokola—lokola…Lokola Moklisto, nakoki
koloba eloko moko te mpo na kotelemela ye. A—a—ayókanaka
ná ngai te na likambo moko wana, kasi a—azali ndeko na ngai ya
motuya. Toliáka elongo. Mpe, oh, azalaka mpenza moto moko ya
malamu. Nazuaka ba-zulunále na ye, natángaka makambo oyo
akomaka. Mpe akomaka makambo mosusu ya ngai, mpe bongo
na bongo. Mpe nasílá kozua mateya mingi uta na makambo na
ye oyo na—natángaka—oyo natángaka, oyo nayókaka ye koloba.

Azali moto moko monene, kasi a—akokaka koyókana ná ngai
te. Nasepelaka na yango, na bosembo na ye. Atako andimelaka
ngai te, azali malanda-ngombe te, oyo asengeli kondima nyonso
oyo bolobaka. Azali na makambo oyo ye moko andimaka, mpe
azuaka ngámbo na yango. Nasepelaka na yango. Mpe azali moto
mokomalamu. Oh, ngai na—nazali na ngai temolakisi tomoto ya
mayele mingi, ata moke te, kasi moto yango azali molakisi mpe
moto ya mayele mingi.
55 Kasi na—nakokaka te koyókana ná ye, mpo ngai namonaka
yango bongo te. Kasi, likambo yango etali lobiko te, etali nde
Boyei ya Nkolo. Ye amonaka ete Lingomba esengeli koleka
na eleko ya Monyoko, mpo na kopetolama. Ngai nalobaka
ete Makila ya Yesu Klisto esílá kopetola Lingomba. Bomoni?
Esengeli te na…

Ngai nandimaka ete lingomba ekoleka na eleko ya Monyoko,
ebongiseli ya lingomba, kasi Mwasi na libala te. Okolinga
kopona mwasi oyo osengeli kopétola liboso óbala ye? Bomoni?
Mwasi na libala ya Klisto asílá koponama, mpe Azali moponami.
Mpe Azali Mwasi na libala ya Nzambe, Mwasi na libala ya Yesu
Klisto.
56 Sikawa, alobaki: “Okotalisa yango ndenge nini, soki Mwasi
na libala yango akokende, akomata kozanga koleka na eleko
ya Monyoko?” Alobaki: “Nazali na Likomi oyo etalisi yo ete
Lingomba ekozala na kati ya eleko ya Monyoko.”

Nalobaki: “Tánga bobele Elembo ya Motoba, esili, lingomba
ekozala mpenza wana, na eleko ya Monyoko. Kasi, okomona
ete, liboso na yango, Mwasi-na-libala akosila kokende. Bomoni?
Akozala na Nkembo, na ntango yango. Azali na ntina ya
kopetolama te.” Bomoni?

“Ye oyo akondimela Ngai azali na Bomoi na seko, mpe
akoleka na kokweisama to na Kosambisama te, kasi asili
kolongwa na kufa mpe koingela na Bomoi.” Klisto moto apesaki
elaka yango, ete biso tokoleka ata na Kosambisama te. Boye
Azuaki esika na ngai na bonsómi nyonso, kino nákóma mpenza
nsomi. Ntango nalimbisami, nalimbisami. Ndenge nini Akoki
kokangola ngai na ndako oyo badéfisaka mbongo soki osimbisi
eloko, wana nazali na lokasa oyo etalisi polele, soki…Ndenge
nini Akoki kozalaMosikoli na ngai, mpe kobimisa ngai na ndako
yango, bongo mokóló ndako yango ákoba koloba ete nazali moto
na ye? Nazali na lokasa oyo ekomami, amen, bomoni, ekomami
na Makila na Yesu Klisto. Bomoni? Sikawa, na esika wana, awa
nde esika oyo tokómi.

Alobaki: “Sikawa, ndenge nini okokabola Mwasi na libala
oyo aponámá, oyo ozali kolobela sikawa, ndenge nini okotia Ye
na etaliseli?”
57 Nalobaki: “Malamu mpenza.” Nalobi: “Yango oyo. Sikawa,
na Matai, mokapo ya 27, molongo ya 51.” Soki biso…

Bótika nátánga yango, mpo tó—tósosola yango malamu. Na
bongo, tokoyeba soki etalisamaki to te, soki ezali Mwasi na
libala oyo aponámá. Matai, mokapo ya 27 mpe—mpe molongo
ya 51. Malamu. Totángi boye, na kobákama ya Nkolo na biso na
ekulusu.

Mpe, tala, elamba na tempelo epasuani na eteni
mibale, longwa na likoló kino na nsé;…

58 Sikawa, oyo wana ezalaki mobeko. Mobeko esukaki mpenza
wana. Mpamba te, ridó yango ezalaki kokabola eyánganelo ná
biloko ya bulee ya Nzambe. Kaka nganganzambe oyo apakólami
nde azalaki kokóta kuna, mpe, bobele, mbala moko na mobu.
Bomikaniseli? Sikawa, Nzambe, na loboko na Ye Moko, bótala
malamu, “longwa na likoló kino na nsé,” ezali te longwa na nsé
kino na likoló. Ezalaki na mosanda ya metre zomi na mibale.
Bótala malamu, ezali te longwa na nsé kino na likoló, kasi
“longwa na likoló kino na nsé,” elakisaki ete likambo yango
esalemaki nde na Nzambe. Apasolaki ridó yango na biteni
mibale, na bongo, ézala nani, moto nyonso oyo alingi, akoki koya
kozua bosantu na Ye. Bomoni? Malamu.

…longwa na likoló kino na nsé; mpe mabele
maningani, mpe mabanga mapaswani;
Mpe mayita maipwi; mpe bibembe mingi na basantu

baoyo bajalaki kolala isékwi,
Mpe elongwi bango na nkunda nsima na lisekwa na

ye,…baingeli na mboka na bulee, bamonani epai na
bato mingi.

59 Oyo wana ezalaki Baponami, Mwasi na libala yango.
Lingomba mobimba ya Bayuda nde ebimaki te, na ntango
yango. Bango nyonso bazalaki kopesambekamoko yango. Bango
nyonso bazalaki na nsé ya makila oyo ezalaki kosopana, ya
mwana-mpate. Kasi ezalaki na Etónga moko ya baponami;
mpe Etónga ya baponami yango, kaka ntango likambo yango
esalemaki, baoyo bandimelaki Yango na bosembo mpenza.
Sikawa, nakómi na liloba oyo kolónga. Sikawa bósimba yango.
Baoyo basilaki kolónga mpenza, na bosembo mpenza, bazalaki
kopesa mbeka moko yango lokola bamosusu, kasi, na bosembo,
basilaki kolónga makambo ya mokili. Ntango bolimbisi ya
masumu esalemakimalamumpenzampo na bango, bazalaki kati
na paradizo kino na esik-…na ngonga wana. Ntango ngonga
yango ekokaki, basilaki kolónga mpe bakómaki kopema, kolála;
bomoni, “banzoto mingi ya baoyo baláláki na putulú,” bomoni,
baláláki.
60 Sikawa, soki tózalaka na ntango, tokokaki kozonga na
Daniele, ntango, Daniele, moponami oyo asilaki kolónga. Mpe
Alobaki: “Kangá Buku yango, Daniele, mpamba te okopema
na libúla na yo. Kasi ntango Mokonzi oyo akoloba mpo na
bato akoya, yo okozala kati na libula yango.” Tokómi wana.

Daniele, mosakoli ya Nzambe, amonaki ntango ya nsuka koya.
Mpe Alobaki: “Daniele, okozala kati na libula na yo na mokolo
yango.”Mpe azalaki wana, ayaki; Yisraele nyonso te, kasi elilingi
ya Mwasi na libala ya Yisraele. Sikawa, bato mosusu ya Yisraele
bakobima te, kino na lisekwa ya bato nyonso.
61 Sikawa, na Boyei ya Nkolo Yesu, baoyo balingaka mpenza
Boyei na Ye, baoyo bazali kobika mpo na yango; ntango
Akomonana na likoló, Lingomba oyo esili kokufa kati na Klisto
ekosekwa,mpe bango bakobóngwana nambalamoko. Bamosusu
bakoyeba yango ata moke te. Bómikanisela: “Bamónanaki
na baoyo bazali na engumba.” Bomoni? Ko—ko—Konetolama
ekosalema ndenge wana. Tokomonana biso na biso, mpe
tokomona bango. Bato mosusu na mokili bakomona bango te.
Tokonétolama lokola na bokei ya nkúku. Tozali kozela ntango
yango!

Bongo tokozonga na mokili mpo na Millennium ya nkembo,
na bongo mibu nkóto…“Bakúfi mosusu bazóngaki na bomoi te
na mibu nkóto.”
62 Na nsima nde lisekwa ya bato nyonso esalemaki, oyo Yisraele
mobimba…Lisusu, bóyoka, bantoma zomi na mibale, bampaka
zomi na mibale, bango nyonso batálisamaki kuna. Kasi tokómi
naino kuna te. Ntango mosusu, soki Nkolo alingi, tokolobela
yango na Kondimana, ndenge bitutú ya jaspe wana, mabánga
zomi na mibale, bikúke zomi na mibale, mibóko zomi na mibale,
nyonso oyo etalisami kuna. Tala bango oyo na bangwende zomi
na mibale, batíndami-banje ya mikolo wana, mpo na kosambisa
baoyo baboyaki nsango na bango. Amen. Ngonga ya nkembo
yango ezali koya. Iyo.
63 Mokolo nini oyo mpenza, ntango nini oyo mpenza tozali
kobika na yango! Ndenge tosengeli mpenza komitala malamu,
Lingomba. Sikawa tozali kolobela makambo oyo ezali koya,
makambo oyo ekoya. Sikawa, lelo, tózonga na ntango oyo mpo
tóyeba, tómitala malamu mpo tóyeba soki tozali mpenza kati na
Kondima.
64 Sikawa, na miniti moke, tólobela na ntina na mwa balóngi,
miniti moke, na mikolo na Noa, oyo Yesu Klisto alobelaki na
etaliseli, ete ezalaki lokola lelo.

Nabanzi ete nakozua miníti zomi. Sikawa natikali na
ndambo ya ngonga. Nazali kaka kobanda, na lokasa ya liboso.
Nakolekisa mwa misusu na yango, soko nakokoka, mpe kozua
oyo…
65 Na ntango ya Noa, elilingi ya lelo: Yesu alobelaki yango,
mpe alobaki: “Ndenge ezalaki na ntango ya Noa, ekozala mpe
bongo na Boyei ya Mwana na moto. Na ntango ya Noa, ekosala
mpe bongo na Boyei ya Mwana na moto.” Bótala, na bato
nyonso oyo bazalaki na mokili mobimba liboso na mpela, ntango
mosusu bazalaki milió na milió, balongi bazalaki mwambe. Bato

mwambe nde balóngaki, baoyo bazalaki mpenza balóngi ya
solosolo. Ezalaki bana mibali misato ya Noa ná basi na bango,
mpe Noa ná mwasi na ye. Mwambe nde balongaki, bakotaki na
masuwa na ntango oyo esengeli. Basalaki yango ndenge nini?
Bayókaki Liloba na Nzambe. Bakangamaki libanda na ekuke te.
Bakangamaki na kati ya ekuke.
66 Oh, baninga na ngai balingami, bótika te ete ekuke yango
ékangama. Yesu alobaki: “Ndenge ezalaki na mokolo wana,
ekozala mpe bongo na Boyei ya Mwana na moto.” (Matondi,
ndeko.) “Ekozala mpe bongo na Boyei ya Mwana na moto.”
Sikawa, bato mosusu bakotikala libanda na ekuke wana.

Mingi kati na bango bakokaki kozala na makanisi ya
malamu, ete: “Mokolo moko, soki makambo ya ndenge wana
esalemi, tokokóta ná Ndeko Noa, mpo azalaka moto malamu.”
Kasi, bomoni, ekangaki kaka bato mwambe na kati.
67 Sikawa, bókanisa malamu mpenza. Soki ozali kolála-lala
mpe kokóma zololo, kótá. Sálá mbangu, noki-noki, mpo ekuke
ekoki kokangama ata na ntango nini.
68 Mpe ezalaka ntango nyonso na masuwa moko, na nkita
ya Nzambe. Masuwa moko ezalaki na mikolo ya Noa, mpo
na kobikisa bato na Ye. Sandúkú moko ezalaki na mikolo ya
mobeko, sandúkú ya litatoli. Na mikolo ya mobeko, bazalaki
kolanda sandúkú yango.

Mpe eleko yamosala yamisato ezali sikawa; lokola na ntango
ya Noa, na ntango ya Lota, mpe sikawa na ntango oyo. Masuwa
moko ezali sikawa. Mpe Masuwa yango ezali denomination te,
ezali mpe te misala malamu oyo osalaka. Ezali “na nzela ya
Molimo moko,” Baroma 8:1, “biso nyonso tobatisami kati na
Nzoto moko, na lobálá ya Bokonzi yango, libatisi moko ya
Molimo.” Ata ozali malamu ndenge nini, mabe ndenge nini,
ézala eloko nini, bakótaka na Bokonzi yango na—na libatisi ya
MolimoMosanto. Bomoni? Yango nde nzela bobele moko mpo na
kolónga. Bato nyonso oyo bazali na nsé ya Makila oyo esopanaki
nde bazali balóngi, mpo okoki kolónga yo moko te. Ye nde
Alongaki mpo na yo. Yo ozali kopema.
69 “Bongo nakoyeba ndenge nini, Ndeko Branham, ete nazali
na kati Kuna?” Tálá malamu lolenge ya bomoi oyo ozali kobika.
Tálá yango malamu. Tálá soki bomoi yango ezali kobima yango
moko kati na yo. To, osengeli kosala makasi mpe kobunda
mpenza, bomoni, na bongo yo nde ozali kosala yango. Kasi
komeka kosala yango te. Osílá komeka yango? Iyo. Kosala yango
te.
70 Ezali lokola kokótisa mwa loboko ya bebé na loboko
ya elamba na ye, bomoni. Loboko na ye emataka, ekitaka,
elekanaka, mpe nyonso mosusu. Bomoni? Akoki kosala yango te.
“Látá kazaka na yo, molingami.” Akoki kosala yango te. Mwa

loboko na ye emati, ekiti, eningani. Eséngaka loboko na yo oyo
oyebi kosimba.

Oh, nazali na esengo monene, nakoki mpeza kopesa loboko
na ngai epai ya Tata, koloba: “Nkolo Yesu, nakoki kokota Kuna
te. Yo sunga ngai. Látisa ngai kazáka.” Nakomeka lisusu te. Tika
ete Ye ásala yango. Omoni?
71 Soki bebé yango akóbi komeka: “Oh, nakoki kosala yango.
Nakoki kosala yango.” Loboko na ye ekokende bipai na bipai.
Akokoka kosala yango te.

Yo mpe okokoka te, ngai mpe nakokoka te, kasi tokoki
kofandi kimia mpe kotika ete Ye ásala yango. Mípesa kaka
epai na Ye: “Ngai oyo, Nkolo. Ná—názala eloko mpamba. Na—
namipesi. Yo kótisa loboko na ngai na esika oyo esengeli.” Yango
nde elónga. Yango nde kolónga.
72 Eloko oyo osengeli kolónga ezali yo moko, makanisi na yo,
makambo na yo, mpe komipesa yo moko epai na Ye. Ye alóngaki
mpo na yo. Ye ayebi nzela; biso toyebi te.
73 Kasi na ntango ya Noa, balóngi bazalaki mwambe, mpe
bango nde bakótaki. Bakamaki na kati.

Sikawa bótala, baninga. Nabanzi ete bazali kotia liteya oyo
na bande. Mpe soki ezali na télévision, to te, tél-…bólimbisa
ngai, kotiama na bande. Nyonso okosala, yo oyo ozali koyoka
sikawa, to okoyoka na nsima, ntango ekómi mosika koleka, na
ntembe te, ozali na bamposa ya malamu, kasi kangama nde na
kati. Sikawa, kosala makasi moko te. “Ezali te ye oyo alingi,
to ye oyo apoti mbangu, kasi Nzambe.” Tikela yango Nzambe.
Mipesa kaka epai na Ye mpe kóba kotambola, ná kondima oyo
ebongi be, oyo ekoki be, ete: “Oyo Nzambe asili kolaka, Azali
na makoki ya kokokisa yango.” Ezali te likambo ya kokóta na
denomination moko, na denomination mosusu, kopota mbangu
awa, kuna, to epai mosusu, komeka oyo. Mípesa yo moko na
Nzambe, mpe támbola elongo ná Ye, na kimia nyonso, na bopolo,
kozanga kotungisama. Kóbá bobele kotambola elongo ná Ye. Ya
solo.
74 Yango nde eloko oyo nayebisaki ndeko na biso oyo auti
kosala dé—dépression. Bomoni? “Mípesa kaka epai na Ye. Azali
awa, Ye Oyo ayebaki eloko oyo osalaki, ná oyo esalaki ete
ózala boye ná ndenge ozali kosala boye, mpe nyonso wana.
Ayebi nyonso na ntina na yo, mpe sikawa Auti koyebisa yo oyo
osengeli mpenza kosala. Sikawa,” nalobaki, “eloko bobele moko
oyo osengeli kosala ezali kokende kosala yango. Elingi koloba,
bosana nyonso oyo eleká, kende liboso, bika mpo na mikolo-
mikoya, kati na Nkembo mpe Bozali ya Nzambe.”

Balóngi mwambe.
75 Na mikolo ya Daniele, na ntango na ye, ezalaki na balóngi
minei, oyo bakokaki kotelema namomekano yamóto ná bankosi.

Sikoyo, biso mpe tozozela mimekano ekomela biso. Wana
ezali mpe liteya malamu mpo na ndeko na—na ngai oyo kuna.
“Ye oyo akoya epai ya Nzambe asengeli liboso komekama.”
Komekama na (nini?) Liloba. Yango nde momekano ya Nzambe.
Ondimi yango? “Ye oyo akoya epai ya Nzambe asengeli
komekama.” Bongo yango nde etalisaka bobele mwana ya
solo, bomoni, komekama. Mpe soki komekama eyei…Okoki
kolónga te, soki momekano epesameli yo te. Mpe soki momekano
epesameli yo, ezalaka mpo na kotala soki okoki kolónga to
te. Mpe Yesu alobaki: “Mpo na ye oyo akolónga,” momekano.
Momekano nde eloko ya nkembo koleka oyo etikálá kokómela
yo. Nabanzi ete ekomami na Makomi, Petelo alobaki ete:
“Mimekano na biso ezali na motuya monene epai na biso koleka
wólo ya motuya.” Ezali ntango ya momekano. Ezali ndangá ya
malamu mpo na biso ete Nzambe azali elongo ná biso, ntango
tomekamaka, mpo bana na Nzambe nyonso bamekamaka mpe
balekaka na mimekano.
76 Mpe Daniele, moto, mosakoli; Shadrak; Meshak; Abednego;
Daniele azalaki mosakoli; mpe yango nde ezalaki motángo ya
Lingomba na ntango yango, nalingi koloba, Mwasi na libala.
Mangomba ezalaki ebele, pene na bato milio mibale kati na
baoyo bakendeki kuna. Kasi ezalaki na…Yango nde ezalaki
motángo ya balóngi. Balongi yango bamekamaki. Mpe molongi
nyonso asengeli komekama. Ntango balobaki: “Bówangana oyo
Liloba elobi, soki te bokobwakama na litúmbu na móto,”
babóyaki nyonso, bandimaki bobele Liloba.
77 Mpe ntango Daniele alekaki na momekano, ete asengelaki
kowángana oyo Liloba elobaki, ete basengelaki kongúmbama
na ngámbo ya tempelo, ndenge Salomo azalaki kobondela, mpe
Akokangola bango namakambo nyonso, Nzambe akoyoka uta na
Likoló, soki bataleli na ngámbo ya tempelo mpo na kobondela,
mpe balobaki: “Soki moto moko abondeli, na motángo yamikoló
oyo boye, mpe biso tozali ba-Medo-Perse, tokoki kobongola to
kobebisa mibeko na biso te, moto yango akobwakama na libulu
ya bankosi,” batielaki ye motámbo, ye, nabanzi ete mosakoli
yango ayebaki yango, kasi batielaki ye motambo, atámbolaki
na komikitisa, ntango ngonga na ye ya kobondela ekokaki,
ntango, ayebaki ete kuna na Yelusaleme, mbeka moko ezalaki
kotumbama na móto likoló na etumbelo, Daniele abángaki
banóngi wana te.
78 Atómbolaki ba-ridó, afungolaki maninisa, afúkamaki,
atómbolaki maboko epai ya Nzambe mpe abondelaki. Mpo
na nini? Ázala na bomoi to liwa, ye azalaki na elónga. Mpe,
na yango, azalaki na elónga monene na lolenge ete bankosi
bakokaki kolia ye te. A—alóngaki.
79 Ba…Shadrake, Meshake ná Abednego bazalaki na elónga
monene na lolenge ete bankosi…na lolenge ete móto ekokaki
kozikisa bango te. Boyebi, elónga, ezalaka mpasi kozikisa yango,

to kobebisa yango, to eloko nini. Bomoni? Boye, bango bazalaki
na yango.
80 Nakoki kolobela moto mosusu. Na mikolo na Lota, Yesu
alobelaki yango, bobele bato misato nde balóngaki, Lota ná
bana na ye mibale ya basi. Ata mwasi na ye te; alóngaki te. A—
abandaki kobima. Azali etaliseli. Elingaki kozala malamu soki
tozalaki na ntango. Miníti na ngai ntuku misato esili sikawa.
Bomoni? Bomoni? Mwasi na ye, asalaki malamu, asilaki kobima.
81 Sikawa, nasengeli kopesa bino likambo oyo, na mwa ntango.
Mingi kati na bino mpe bosili kobima. Mingi kati na bino
botikaki makambo yango, mpo na kozua ngámbo na bino, nsima
na bino koluka-luka Yango kati na Makomi mpe komona ete
Ezali solo. Bosili komona kotatolama ya Nzambe na Nguya
nyonso; ezali te na oyo moto moko alobaki ete ezali kotatolama.
Oyo Biblia elobaki ete ekosalema,mpe Yango oyo ezali kosalema.
Bomonaki ete Ezali Solo. Boye, bozuaki mokano ya kobima
na Sodoma, ya kobima na ba-denomination, ya kobima na
makambo oyo ekangaka bino na bindimeli; mpo na kolanda
Klisto, na nzela ya Molimo Mosanto kotatoláká Ye moko, na
nzela na Liloba na Nzambe likomami. Na elobeli mosusu,
bondimaki Biblia na esika ya bindimeli. Bozuaki mokano ya
kolanda.
82 Ee, mwasi ya Lota mpe asalaki ndenge moko, boyebi. Azuaki
mokano ya kobima ná Lota, ya kolanda mobali na ye ná bana na
ye, balingami na ye, kasi Ezalaki na motema na ye te. Azalaki
naino kolinga mokili. Boye, ekoki kosalema ete ókoka kobanda,
kasi ata bongo, ozali naino namokili kati na yo. Bomoni? Atikálá
kolónga te. Mpe atako asilaki mpenza kokamata nzela, sukasuka
akweyaki na ye. Akokaki komipekisa te kotala moko ya molai
wana yambala ya nsuka.Wana nde epai oyo akangamaki. Kotala
ata na nsima te. Kozala na bamposa wana te. Koba kokende. Tia
makanisi na yo na Kalvári mpe koba na yo kokende liboso epai
ya Klisto. Bomoni? Bomoni?
83 Abandaki lokola molongi, kasi alóngaki na ye ata moke te.
Oh, abimaki na denomination. Ya solo mpenza. Abimaki na
Sodoma, ná Lota. Kasi azalaki na mposa ya kozonga mpo na
kokáta suki na ye. Boyebi oyo nalingi koloba. Bomoni? Akokaki
komipekisa te kozonga. Akokaki koyikela mo—momekano yango
mpiko te. Akokaki komipekisa te kotala lisusu na nsima, mpo na
komona oyo bamosusu bazalaki kosala. “Oh, boyebi, nazalaki na
baninga ya malamu kuna, ata bongo. Mpe, ata bongo, kobima
oyo ekoki kozala bobele mpo na—mpo na ntango moke. Nayebi
te soki ekozala malamu to te. Na—nazali bobele na liloba ya
mobali oyo mpo na yango, atako azali mobali na ngai. Kasi ata
bongo…”Mokengeli na bino azali mobali na bino, na elobeli ya
molimo, bomoni. “Sikawa, ézalamalamu to te, nayebi te. Ntango
mosusu emoniseli na ye ezalaki na yango malamu te.”

Na bongo, soki osepeli mpenzamalamu te, soki oyebimpenza
malamu te ete Ezali Liloba na Nzambe, na bongo—na bongo
okoki kokende te. Bomoni? Osengelimpenza komipesamobimba.
Osengeli koyeba. Koloba kaka te: “Ee, namoni bamosusu kosala
bongo. Namoni elembo moko.”
84 Boyebi, Yisraele ebandaki kobima, nakoki koloba ndenge
moko mpe kotalisa yango awa. Babandaki kobima na bato
milió mibale ya makasi, mpe basukaki na bato mibale. Ya
solo. Bamonaki misala ya Nzambe. Bamonaki kotalisama ya
Molimo. Bamonaki bikamwiseli minene mpe ya nguya kosalema
na Ezipito, ná nyonso wana, mpe babandaki kobima. Kasi e—
ezalaki na mitema na bango te. Balóngaki te. Basukaki kaka na
kobima. Mpe Yesu alobaki: “Bakufaki na kati ya lisobe,” mpe
bakúfá mpo na Libela. “Bango nyonso bakúfá,” elingi koloba
bokabwani ya Seko. Bango nyonso bapolaki na kati ya lisobe.
85 Kasi ezalaki na bato mibale, Yoswa ná Kalebe. Ntango
ekómaki mama na likambo, bipekiselo ezalaki likoló mingi
na lolenge ete bakómaki lokola mayoyo. Yosua ná Kalebe
babélélaki, mpe ablobaki: “Tozali na makoki koleka ya kosala
yango.” Mpo na nini? “Nzambe alobaki bongo.” Bazalaki
balóngi. Balóngaki. Bango nde bazuaki litomba, na kati ya
ebongiseli monenemobimbawana ya bato, ya kokótisaMwasi na
libala ya solosolo, oyo asilaki koponama, kati namboka ya elaka.
Yosua náKalebe, kuna na bandelo ya bitumba, lokola ba-general
mibale, bakambaki bango kino na ebale, bakatisaki ebale yango,
kino na mboka ya elaka. Mpo na nini? Bandimaki Liloba, ata
ndenge nini.
86 Nsima na yango, Datana atelemaki. Datana, kútu,
atombokaki, Kora mpe atombokaki, mpe bazalaki komeka
koloba: “Moto oyo azali koluka komitia likoló na biso nyonso;
koloba ete azali mosanto koleka bato nyonso.” Nsima na
Nzambe kotatola mpenza moto yango. Balobaki: “Tokobanda
etónga na biso mpe tokosala boye na boye to boye, mpe tokosala
bibongiseli na biso, tokosala…” Mpe bakufaki mpe bakufaki
solo.

Kasi bato yango bazalaki na Liloba ya Nkolo, bakangamaki
ná Yango, mpe bakendeki na ngambo kuna.

“Ezali te ye oyo abandi; ye oyo akómi na nsuka.” Bato mingi
babandaka kopota mbangu, kasi bobele Moko nde akómaka
na nsuka. Mangomba mingi ekobanda, bitónga mingi ya bato.
Bobele Etonga moko nde ekokóma na nsuka. Bango nde balóngi.
87 Na mokolo ya Lota, iyo, mwasi na ye akokaki komipekisa
te kotala malamu mpe koumela kotala na nsima. “Oh, natiki
Songolo-pakala kuna, bantango kitoko oyo tozalaki kolekisa.
Nakobosana yango ata mokolo moko te.” Mpe akangamaki
atikalaki libanda, ndenge esalemaki na ntango yaNoa. Atikalaki
libanda, kozanga mawa, mpe akufaki. Mpe li—libanga yango

ezali wana kino lelo. Balobaka (nayebi te) ete okoki kobuka
eteni na yango mpe ekokóla lisusu, likonzi ya mungwa. Soki
botikálá komona filme ya Sodoma ná Gomora, okomona likonzi
ya mungwa oyo ya ebandeli, oyo ezalaki kuna.
88 Sikawa, bokeseni ezali katikati na likonzi na múngwa ná
Likonzi na Móto. Bomoni? Osengeli kobaluka na ngámbo bobele
moko. Iyo.
89 Bótala malamu, na ntango ya Yoane Mobatisi. Na ntango ya
YoaneMobatisi, ezalaki na batomotoba oyo basilaki kolónga. Na
bileko nyonso, bazalaki na balóngi. Na ntango ya Yoane bazalaki
motoba, ezalaki Yosefe ná Maria, Zakaria ná Elizabeti, Simeona
ná Ana. Mobali ná mwasi, mobali ná mwasi, mobali ná mwasi;
bomoni, etaliseli ya Klisto ná Lingomba; Klisto ná Lingomba;
Klisto ná Lingomba; Klisto ná Lingomba. Bomoni? Bomoni?
90 Bótala, ebandaki na moto ya mokili oyo. No-…Mo-…
Yosefe, moto ya mokili oyo, Yosefe, azalaki kosala mosala nini?
Mosali-ya-mabaya. Nsima na yango nganganzambe, azalaki
kosala mosali nini, bomoni? Motei na ndako ya Nkolo; Zakaria.
Mpe longwa na yango, kino na Simeona, mosakoli ya mwasi
ná yamobali. Bomoni?…?…Kolóngisama, kobúlisama, libátisi
ya Molimo Mosanto. Amen. Bomoni yango, boye te? Kobonga
be mpenza. Motóba balóngaki. Baoyo nyonso batikali, bazalaki
kopesa mbeka na bango mpe kosala nyonso, kasi baoyo nde
bazalaki Baponami. Balóngaki.
91 Bótala eleko ya lingomba moko na moko. Baoyo moko
balóngaki ntango bango, mwana moko na moko na eleko ya
lingomba moko na moko, alóngaki maséngínyá ya eleko wana.
Nazali na Makomi yango awa. Nandimi te ete tokozala mpenza
na ntango ya kosala yango, kasi toyebi bileko ya lingomba moko
na moko. Ndenge moko sikawa. Ezali mpenza lokola moto oyo
azali…
92 Bomoni, ndenge nalobaki na ebandeli, na mbótama, osilaki
kolóngama. Mpe mbotama oyo wana ekoki ata moke te komema
yo na—na Bomoi, mpo obotamá ya kolóngama. Mpe ozali
na mokili oyo esílá kolóngama, katikati na bato oyo basílá
kolóngama, katikati na bindimeli oyo esílá kolóngama, ná ba-
denomination oyo esílá kolóngama. Osengeli kokóma na elónga
na lolenge moko boye.
93 Ezali kaka lokola fololo ya lísi. Epai ezali…Lísi, nakanisi,
ezali moko na bafololo ya kitoko koleka oyo ezalaka. Nasepelaka
mingi na ba-lísi calla oyo ya minene ná ba-lísi ya etima-na-
mai. Nakanisi ezali na eloko moko te, tóloba, oyo ezali kitoko
lokola lísi monene ya etima-na-mai, oyo babéngaka lísi ya
mai. Engalaka mpenza kongala! Sikawa, eutaka wapi? Ezalaka
mombotomoko yamoke, na nsémpenza ya etima ya potopóto, ya
mai ya potopoto. Mpe mwa momboto yango, kongala nyonso oyo
ekongenga kati na yango, ezalaka na kati na yango, ntango ezali

na kati ya potopoto wana. Kasi esengeli kosala makasi, mokolo
na mokolo, koyeba ete eloko moko ezali. Ezalaka moindo.
Ezalaka na bosoto. Ezalaka na potopoto. Ezalaka na zéyi. Na
potopoto wana ezobika kati na yango, ata bongo emílukelaka
nzela na kati ya potopoto yango, na mai ya potopoto, na mai,
ná bisika mai etiolaka te, kino ntango ekobimisa motó na yango
likoló, na kati ya pole, mpe ekotalisa oyo ebómbamaki kati na
yango ntango nyonso.
94 Nakanisi ete wana nde molongi, oyo kalakala azaláká
na kati ya masumu, azaláká kosala makambo ya mabe, kasi
amítungisaka lisusu mpo na yango te. Azaláká kosala makambo
ya mabe, na bongo, sikawa, mpo na nini kotala lisusu na etima
yango? Bomoni? Tala, ozui…
95 Nzambe, na makoki na Ye ya koyeba makambo liboso,
bomoni, asíli kopesa bomoi na momboto yango, mpe
ezomibundela, bomoni, komata kino na pole. Sikawa, likoló na
nyonso wana, esili kolónga. Bomoni? Emitalisaka te, kuna na
nsé. Ezali komata, mpo na komitalisa.

Yo mpe, na kati ya—ya lisumu na yo, ya ekobo, ná makambo
ndenge na ndenge oyo ozalaki kobika kati na yango. Ozalaki
kotalisa eloko moko te. Kasi momboto moko ezalaki na kati
kuna, mpe ezuaki libaku ya komilukela nzela kino na Pole.
Sikawa ozali liboso na Bozali ya Yesu Klisto, na Pole ya Mwana.
Ebimisi oyo ozalaki mpenza na ebandeli. Bomoni oyo nalingi
koloba? Omonaki Pole. Obimisaki folólo. Ofungolaki motema na
yo, mpe sikawa okómi lísi.
96 Boyebi lisusu liteya na ngai na ntina na lísi? Reverend
Lísi, ndenge asalaka mosala makasi. “Mpe, ata bongo, atongaka
elamba te. Ata bongo, Salomo, na nkembo na ye nyonso, alátaki
lokolamoko na yango te.” A—a—a—a—a…Bótala ye. Abélemaka
mpo na kopes-…Azuaka eloko moko te mpo na ye moko. Lísi
esálaka eloko moko te mpo na ye moko. Asálaka nini? A—
atalisaka kitoko na ye na libanda, bomoi na ye, mpo bamosusu
bákoka komona yango. Bomoi na ye etalisamaka na libanda,
mpo bamosusu bákoka komona nkembo yango, oyo ezali kati
na ye, oyo ezalaki kati na ye na kati ya potopoto wana. Sikawa
akómi na likoló.

Oyo wana nde molóngi. Alóngi potopoto. Alóngi makambo
ya mokili. Sikawa azali komitalisa ofele na libanda. Bato nyonso
bakoki kotala ye. Bomoi na ye, okoki kolakisa yango mosapi te.
Bomoni? Azali molóngi ya solosolo. Bokoki lisusu koloba eloko
moko te na ntina na ye. Koloba: “Aútá na potopoto.” Kasi azali
lisusu na kati ya potopoto te sikawa. Akómi likoló na yango.
Amen. Na bongo, bokoki kolakisa mosapi te na oyo azalaki.
Akómi nini sikawa? Akómi na likoló.
97 Na bongo nzoi ekoya wana mpe ekoloba: “Ezali na nsolo
kitoko mingi. Nabanzi nakokende kozua eteni oyo ya ngai.”

98 Akofungola kaka motema na ye: “Yaka sikawa. Malamu.”
Bango nyonso bazuaka epai na ye. Bomoni? Azali—azali
mokengeli ya solosolo. Atalisaka Nkembo ya Nzambe. Kasi
bótala epai aúti. Asengelaki kolónga, mpo na kosala bongo.
99 Mokolo moko, mobali to mwasi yango azalaki elenge,
bonzénga mpe kitoko. Balekaki na masénginya ebele, kasi
balóngaki yango. Bomoni? Balóngaki. Sikawa bakomi kotalisa
kitoko ya solosolo ya Klisto na bomoi na bango. Bótala, bakómi
kotalisa yango, balekaki na potopoto.
100 Yesu apesaki biso ndakisa, ndenge ya kosala yango. Sikawa
tolingi koyeba ndenge nini kolónga. Yesu ayebisaki biso
ndenge ya kosala yango. Bomoni? Komikitisa! Azuaki lisumé,
Amikangaki yango na loketo mpe Asukolaki makolo ya bayekoli
mpe Apangusaki yango. Nzambe ya Lola mpenza amikitisaki Ye
moko.
101 Biso tolingaka komikitisa te. Yango nde ntina oyo basi
balingaka te ete suki na bango ékola, bomoni, nde ntina oyo
balingaka te kolata ndenge basi ya kilo basengeli kolata. Ndenge
moko mpe, mibali balingaka te komikitisa, bomoni, ezali ndenge
moko. Balingaka te. Ba—bayókaka nsoni.

Kasi, Yesu, ntango nyonso! Bótala Nani Ye azalaki. Bonene!
Nalingi koloba likambo moko. Bonene emikitisaka. Moto ya
monene amikitisaka. Bonene!
102 Nazuá litomba ya kokútana ná bato ya minene. Moto oyo
azalaka na bilamba ebele, oyo azalaka na centime ya libende
ntuku mitano na libenga, mpe kosalela yango makelele, wana
nde moto oyo akanisaka ete azali moto monene, na ntango oyo
azali moto mpamba. Kasi natelemá pembeni na bato ya minene,
bato ya minene mpeza, ná bilamba epasúká na loboko. Bango
basalaka ete ómimona yo nde moto monene. Bomoni?

Bonene ezali komikitisa. Bóbosana yango te, Lingomba.
Bonene etalisamaka na komikitisa, ezali te boniboni kitoko
okoki kozala.

Nalingi koloba te bosoto, sikawa. Na—nalingi koloba
komikitisa nde na molimo. Bomoni? Nalingi koloba te ete bó—
bóbimaka kozanga kosukola to kosukola nzoto. Oyo wana,
bosengeli kosala yango. Boyebi yango. Bomoni?

Kasi nazolobela komikitisa, komikitisa ya solosolo, eloko oyo
omisaleli te. Eloko oyo ezali, ezali komikitisa ya solosolo.
103 Yesu ayebisaki biso lolenge ya kosala yango. Ye alóngaki.
Elingi koloba…Kolónga elingi koloba “koyíka mpiko na
momekano,” ya solo, lokola basantu nyonso ya kala; lokola
Yesu: katikati na bayini na Ye nyonso, Ayíkaki mpiko na
momekano. Na mimekano nyonso oyo Akútanaki na yango,
Ayikaki mpiko. Liboso mpenza ya bokono, mpe lokola Azalaki
Masiya, Abikisaki bango. Liboso na liwa, Asekwisaki bango.

Liboso na Kalvari, liwa na Ye Moko, Alóngaki yango na
komipesáká Ye moko. Mpo na nini? Na nzela ya Liloba. Alobaki:
“Bóbuka Tempelo oyo, mpe Nakotelemisa yango na mikolo
misato.” Liloba elobá bongo. Bomoni? Mpe liboso na liwa,
Asukisaki yango. Alongaki liwa. Liboso na ewélo, Asukisaki
ewélo mpe Alongaki ewélo. Iyo. Liboso na nkunda, Alongaki
nkunda. Mpo na nini? Nyonso na nzela ya Liloba, ná komikitisa.
Oh, la la! Wana nde Mobali ya solosolo. Wana nde Moto
oyo bokoki kozua lokola ndakisa. Bomoni? Asukisaki nyonso,
Alóngaki yango.
104 Bótala. Akútanaki na masénginya. Boyebi yango? Biblia
elobi: “Amekamaki na makambo nyonso lokola biso, kozanga
kosala lisumu.” Amekamaki na—na masanga. Amekamaki na
basi. Amekamaki na nyonso oyo moto akoki komekama na
yango. Amekamaki na nyonso oyo biso tomekamaka na yango.
Azalaki Moto, kasi ata bongo, Azuamaki na mbeba moko te. Iyo,
misie.
105 Kolónga elingi koloba “kosósola zabolo ná mayele mabe na
ye nyonso.” Bato mingi balobaka: “Zabolo azalaka te. Ezali kaka
likanisi.” Bóndimaka yango te. Zabolo azalaka mpenza. Azali
mpenza solosolo, lokola yo to moto ata nani. Zábolo ya solosolo,
mpe bosengeli kosósola ete azalaka mpenza. Bosengeli koyeba
ete azali zabolo. Na bongo, na ntango moko o—ososoli ye, mpe
oyebi ete azali zabolo mpe atelemelaka yo, na bongo, mpo na
kolónga, osengeli kosósola ete Nzambe oyo azali kati na yo azali
monene mpe na nguya koleka ye, ete Ye oyo azali kati na yo asílá
kolónga ye. Mpe, na ngolu na Ye, yo oleki zabolo na makasi.
Amen. Wana nde kolónga ya solosolo, na ntango osósoli.
106 Obwaki miso na nsima, mpe olobi: “Nasalaka boye mpe
nasalaka boye,” nsima na yango, te, o—o olóngami.

“Kasi kokweisama ezali te mpo na baoyo bazali kati na
Klisto Yesu, baoyo batámbolaka kokokana na nzoto te, kasi
kokokana na Molimo.” Na bongo okomona ete osili kolónga.

Mpe oyebi ete azali zabolo.
Okoki koloba te: “Nazali na bokono, kasi na—na—na—na—

nandimi te ete ezali bokono.”
Oh, iyo, ezali bokono.
Ozali na cancer, yo “ondimi te ete ezali cancer.”
Ezali cancer. Ezali cancer.
Kasi, kobosana te ete: “Ye Oyo azali kati na yo azali monene

koleka ye oyo azali na mokili.” Osengeli kosósola ete Molimo
Mosanto oyo azali kati na yo asílá kolónga likambo yango. Mpe
Azali kati na yo, mpe okoki kolónga na nzela na Ye. Ezali
mpenza likambo ya kolandela, ezali mpenza ndenge ekomami na
Makomi. Kolónga!

Nasengeli kosala noki. Nasili kozua miníti ntuku minei na
mitano sikawa. Nabandi mpenza kolekisa ntango sikawa.
107 Bótala, kolónga! Nzambe oyo azali kati na yo azali monene
koleka ye oyo azali kati na ye. Nzambe ya mokili azali monene
lokola Nzambe ya Lola te, oyo azali kati na yo, ndenge moko
mpe, molili ekoki kotelema te liboso na pole.
108 Sikawa, molili ekoki kotelema te liboso na pole. Ata molili
ekómi makasi ndenge nini, pole ekobengana yango. Ekoki
kotelema te. Nkembo! Kasi zuá molili nyonso oyo olingi, mpe
meka naino kotelemela pole, okomona oyo ekosalema.

Wana nde Ye oyo azali kati na yo, Azali Pole. Mpe ye oyo
azali kati na mokili azali molili. Boye, Pole asílá kotalisa polele
ete alóngá molili, mpe moto oyo azali kati na Klisto ayebi
ete asílá kolónga makambo ya mokili. Amen. Ezali lisusu na
ekanganelo moko te epai na yo. Ozali nsomi. “Bótámbola kati
na Pole, ndenge Ye azali kati na Pole, mpe Makila na Yesu
Klisto epetolaka biso namasumunyonso,mpe tozali na boyokani
katikati na biso.” Ezali yango mpenza.
109 “Ye oyo azali kati na yo azali monene koleka ye oyo azali na
mokili.” Sikawa, soki otali na nsima mpe okweisami, na bongo
ozali naino na mokili. Kasi soki ozali kobika likoló na yango, na
bongo, Ye oyo azali kati na yo asili komema yo likoló na molili.

Lokola fololo lísi, akómi likoló na molili ya potopoto. Akómi
likoló namolili yamai ya potopoto. Azali kati na pole, kotalisáká
kitoko oyo etiamáká kati na ye liboso álongwa na potopoto
yango. Amen.
110 Sikawa na—namiyoki lokola Moklisto oyo azogánga. Oyo
Nzambe atiáká kati na ye, na ebandeli, emilukelaki nzela
mpe elóngaki. Elóngaki mposo na yango ya makasi. Elóngaki
potopoto. Elóngaki mai. Elóngaki nyonso, mpe ekómaki
molóngi, mpe etalisaki kitoko ná Nkembo ya Nzambe.
111 Lolenge wana nde mondimi nyonso asálaka. Lolenge wana
nde Noa asálaki. Lolenge wana nde Lota asálaki. Lolenge wana
nde. Bótala mobúlungano oyo autaki kati na yango. Lolenge
wana nde Mose asálaki. Lolenge wana nde Yoswa asálaki.
Lolenge wana nde Daniele asálaki. Lolenge wana nde Shadrake
náMeshake basálaki. Lolenge wana nde Yoane Mobatisi asálaki;
Zakaria, Elizabeti. Lolenge wana nde Simeona asalaki, lolenge
wana nde Áná, moko na moko na bango asalaki. Balóngaki
potopoto oyo ezalaki zinga-zinga na bango mpe kati na bango.
Babimisaki motó likoló na yango, mpe bangengáki na Nkembo
ya Nzambe. Yango nde oyo Moklisto ya solosolo asálaka.
112 Bómikanisela, Yesu alakisaki Ye-mwasi ndenge esalemaka.
Na mikolo ntuku minei ya mimekano, Amekamaki koleka moto
nyonso oyo akokaki komekama, na komekama ya Yesu Klisto.
Bótala malamu. Alakisaki biso ndenge esalemaki.

Sikoyo nakosilisa, nsima na miníti moke.

113 Bótala. Alakisaki biso ndenge esalemaka. Ye asalaki yango
ndenge nini? Na nzela ya Liloba. Lolenge wana nde Asalaki
yango, mpamba te Azalaki Liloba. Mpe Yesu alobaki: “Soki
boumeli kati na Ngai, mpe Maloba na Ngai eumeli kati na bino,”
bozongi lisusu na Liloba, na Liloba ya elaka. Liloba ya elaka
mpo na Moklisto nyonso ezali nini? “Ye oyo azali kati na bino
azali Monene koleka ye oyo azali na mokili.” Boye nakolónga
ndenge nini? Ngai te, kasi Liloba oyo ezali kati na ngai. Liloba
ezali Nzambe. Na bongo, nakolónga makambo ya mokili, mpo
Liloba ezali kati na ngai. “Soki boumeli kati na Ngai, mpe
Maloba na Ngai eumeli kati na bino, na bongo, bósenga oyo
bolingi.” Kóba kotya molende na komata. Okokóma na likoló,
na ntembe ata moke te. Bomoni? Osengeli kokóma na likoló.

114 Na mikolo ntuku minei ya komekama na Ye, Alóngaki na
nzela ya Liloba na Nzambe. Nalingi koloba likambo moko awa,
namwaminíti moke. Satana abundisaki Yemakasimbalamisato
na komekama yango. Bótala malamu. Esalemaka ntango nyonso
na misato. Bóbosana yango te. Bomoni? Abundisaki Ye makasi
mbala misato, longwa na oyo ya likoló koleka kino na oyo ya nsé
koleka. Ameka na ndenge nyonso mpo na kolonga Ye. Kasi Ye
azalaki Liloba. Amen. Asálelaki nini? Ye moko, Liloba. Satana
abundisaki Ye makasi mbala misato, kasi Ye akútanisaki yango
ná Liloba. Kobundisa nyonso, Akokaki kolónga yango ná Liloba.
Bótala yango malamu sikawa, longwa na oyo ya likoló koleka
kino na oyo ya nsé koleka.

115 Mbala ya liboso oyo abundisaki Ye, ezalaki mpo Ásalela
nguya na Ye ya monene. Na ntango, Ye ayebaki ete Azali Liloba.
Ayebaki esika na Ye. Bondimi ete Ayebaki yango? “Ngai Mwana
na moto.” Ayebaki esika na Ye. Mpe Satana ayaki, mpe alingaki
ete Yesu ásalela nguya na Ye Moko mpo na Ye moko, mpo
Ámiléisa, alingaki ete Yesu ámileisa Ye moko. Azalaki na nzala.
Soki moto azali na nzala, akoki kosala pene na eloko nyonso,
tóloba. Akoyiba, akobotola, akosenga-senga, akodefa, ata eloko
nini. Bomoni? Azalaki na nzala wana. Mpe Satana abundisaki
Ye mbala ya liboso na nguya na ye monene, mpo Ázua nguya
na Ye, oyo epesamaki na Ye mpo na kolónga na yango, mpe
Ásalela yango mpo na Ye moko. Asalelaki yango na Ye moko te.
Te. Asalelaki yango na bamosusu. Ya solo. Asalelaki yango na
bamosusu, na Ye moko te. Ezalaki mpo na Ye te. Atako Akokaki
kosala yango. Na ntembe te, Akokaki kosala yango.

116 Kasi bomoni ndenge zabolo alukaka kosala? Zabolo alingaka
ete bólandela ye. Yesu azalaki kolandela bobele oyo Tata azalaki
koloba Ásala. Ya solo.

Alobaki: “Ee,” Satana alobaki, “ekomami: ‘Akopesamotindo
na Baanje…’”

117 Alobaki: “Iyo, kasi ekomami mpe…” Bomoni? Yango
mpenza. Bomoni? Ayebaki Nani Ye azalaki. Satana asalaki…

Likanisi yango ezali na bozindo koleka Oyo ekomami.
Bomoni? Ezali mpémela. Mokókoli ezalaka na kati na Yango,
bomoni, oyo Yango ezali mpenza.
118 Atako Akokaki kosala yango, Asalaki yango te. Kasi A—
Atikalá kotia likebi na likanisi ya Satana te.

Sikawa, bóyoka likambo moko ya malamu. Bomoni? Mbala
mosusu Satana akoki kozua yo, mpe na ntango okanisi ete
ozosala mokano ya Nzambe, mpe akoki kopesa yo likanisi, mpe
okwei na motambo yango. Iyo, misie. Akoki mpenza kosala
yango.
119 Sikawa, tózua naino, ndakisa, lokola bandeko na biso ya
basi. Bazali kitoko. Mpe akoki komema yo na esika oyo, otiki
suki na yo ékola, oyebaki yango te, ekómisi yo kitoko mingi,
mpe, mbala moko, obandi kokóma na mwa lolendo, komimona
ete ozali mwa likoló na bamosusu. Bamosusu kati na binomibali,
boyebi oyo nalingi koloba. Bomoni? Akoki kozua eloko yango
moko mpe kopesa yo likanisi mosusu. Ya solo. Bomoni. Osengeli
kolónga yango.

Kobósana te, ozali kobika mpo na Nzambe. Ozali kolanda
ntina moko, mpe yango ezali Yesu Klisto. Libanda na yango,
eloko moko te ezali na motuya. Ezali Ye. Na nsima, ya mibale,
mpo na libota na yo. Na nsima, ya misato, mpo na yo moko. Kasi,
ya liboso, mpo na Nzambe; oyo elanda, mpo na libota na yo; mpe
na nsima, mpo na yo. Ozali na esika ya misato; yango nde nsuka
ya nzela. Ómitia na nsuka; Ye asalaki bongo.
120 Bótala oyo Akokaki kosala. Alobaki: “Nakokaki kobenga
Tata na Ngai, kosolola ná Ye, Akotindela Ngai mapinga zomi
na mibale ya Baanje.” Na ntango oyo, moko na Bango akokaki
koboma mokili mobimba. Alobaki: “Soki Bokonzi na Ngai
ezalaki ya mokili oyo, boye bato na Ngai balingaki kobunda.
Kasi Bokonzi na Ngai ezali ya Likoló.” Ezali yango mpenza.
Bomoni? Akokaki kosala yango, kasi Asalaki yango te. Bomoni?
Ata bongo, Akokaki kosala yango. Atikálá koyoka likanisi ya
Satana te.
121 Sikawa, boyóká bato koloba: “Soki—soki ondimaka ete
mo—mobikisi-babeli ya Nzambe azalaka…Soki ozali mobikisi-
babeli ya Nzambe…Kende kobenga mobikisi-babeli na bino ya
Nzambe. Nazali na moto moko awa oyo azali kobela. Nalingi
komona ye ábikisa ye.” Bomoni molimo mabe moko wana? Azali
koluka kopesa yo likanisi na ye. Azali koluka kosala ete óyokela
ye na esika ya koyóka Nzambe. Kasi mosali ya solosolo ya
Nzambe akoyoka mpe akotala liboso oyo Tata alobi. Bomoni?
122 Ndakisa, bebé ya Stadsklev, ntango batindaki ye awa.
Mme Stadsklev alobaki: “Ndeko Branham, nabengaki uta na
Allemagne.” Mampinga ya Amerika epesaki ngai moko na

bampépo na bango ya jet, ezalaki awa na libanda ya mpépo,
balingaki komema ngai na Allemagne mpe kozongisa ngai, na
mokolo moko. Azalaki moteyi-ya-basoda. Bebé yango alálaki
wana, asilaki kokufa. Mpe mama yango azalaki kogánga,
alobaki: “Bóyoka!” Alobaki: “Nayebi. Nazalaki wana mpe
namonaki mwasi yango komema na maboko na ye bebé oyo
asilaki kokufa, oyo akufaki na ntongo ya mokolo yango.
Namonaki Ndeko Branham kopusana wana, kotiá maboko na
bébé oyo asilaki kokufa, mpe azongaki na bomoi.” Alobaki:
“Azali bebé na ngai, Ndeko Branham.” Batikáláká kokufeláká
naino te moto na libota na bango. Bomoni? Mpe mwana yango
abélaki na ntongomoko, mpe akufaki na nsima ya nzángá yango.

Bango nyonso bazalaki wana zingazinga, mpe bazopesáká
masakoli mpe bongo na bongo, ete: “Bebé yango akosekwa,” ná
nyonso wana.
123 Nalobaki: “Ee, ezali mpenza kitoko, Ndekomwasi Stadsklev.
Kasi tika nátala oyo Tata alobi.”

Nakendeki na zámbá. Mpe nabondelaki. Nazongaki;
abéngaki mbala mibale to misato liboso názonga na ntongo oyo
elandaki. Eloko moko te.

Monganga alobaki: “Malamu.” Alobaki: “Soki ezali bongo,
soki ozali na kondima ya ndenge wana, madame, tokotika ata
moke te ete bebé yango ábima na lopitalo. Átikala awa. Yo mpe
tikala awa elongo ná ye. Ezali malamu.”

Ndeko mobali Stadsklev akendeki kokutana ná major ya
mapinga. Balobaki: “Na ntembe te. Tokomema ye kuna, mpe
tokozongisa ye awa.”
124 Mpe mpépo moko ezalaki wana, kozeláká, mpo na komema
ngai na ntongo yango mpe kozongisa ngai na mpokwa yango,
kino na Allemagne, na Heidelberg, na Allemagne, mpo na
lisekwa ya mwana yango. Nalobaki: “Ya solo, Nzambe akoki
kosala yango, kasi tóluka naino koyeba oyo mokano na Ye ezali.”
125 Na bongo nabimaki, nabondelaki butu mobimba. Eloko
moko te esalemaki. Nazóngaki na ntongo oyo elandaki; eloko
moko te esalemaki. Mpe nabandaki kokóta na eteni ya ndako.
Kaka na ntango yango natálaki kuna, mpe Pole wana etelemaki
kuna na ekuke. Alobaki: “Kotia loboko na yo te na likambo
yango. Kopámela yango te. Wana ezali loboko ya Nzambe.”
126 Nazuaki ye na telefone, nalobaki: “Ndeko mwasi Stadsklev,
bókunda bebé na bino, ezali loboko ya Nkolo, ezali mokano ya
Nzambe. Likambo moko elingaki kokómela mwana yango na
kokóla na ye, bótika ete ákende na ye, Nzambe ayebi epai azali,
bokoki kokende epai na ye sikawa, soki ye atikali na bomoi, bino
bokotikala te, bótika yango ndenge wana.”
127 Motei monene wana ya Lutherien, na Allemagne, akomaki
mokanda moko mpe alobaki: “Nasepelaka mingi ndenge Ndeko

Branham azelaki mpenza mokano mpenza ya Nzambe, liboso
áloba eloko moko.”

Yango mpenza. Kangáma na mokano ya Nzambe. Ata
bamosusu balobi eloko nini, to ézala eloko nini, koyókaka
makanisi ya Satana ata moke te.
128 Soki Satana alobi: “Sikawa, libatisi na mai, na nkombo
na ‘Tata, Mwana…’” Soki apesi yo likanisi na ye ata moko,
tika yango. Nzambe alobaki ndenge mosusu. Soki alobi: “Ozali
mobali malamu, ozali na ntina te ya kozala…Ozali mwasi
malamu, ozali na ntina te ya kosala…” Koyoka makanisi na
ye te. Soki Liloba elobi likambo ndenge mosusu, yo kangáma na
Liloba, ézala likambo nini. Wana nde ndakisa oyo Yesu apesaki
yo, mpe yango nde kobundisa yamakasi, bomoni, oyo abundisaki
Ye.
129 Na nsima kobundisa ya mibale. Nakosala noki. Emonani
lokola ntango ezali kokende mbangu mpenza. Kobundisa ya
makasi oyo elandi, oyo abundisaki Ye, ezalaki mpo Ye ámilakisa.

Mpe yango ekómelaka mpenza basali na Nzambe, mpo
bámilakisa, mpo ólakisa oyo okoki kosala. “Nkembo naNzambe!
Aleluya! Nazali mokangoli! Nazali boye.” Bomoni? Bomoni?
130 “Matá awa, likoló na tempelo, mpe fándá awa.” Amekaki Ye
mpoÁsala yango. Sikawa, bóbosana te, Amekamakimakasi mpo
Ásala yango. Alobaki: “Sikawa, soki Olingi kozala moto monene
na miso ya bato, téléma awa likoló na tempelo oyo, Míbwaka na
nsé.” Bomoni? “Nakopesa Yo Likomi moko mpo na yango, mpo
ekomami ete: ‘Akopesa motindo na Baanje na ntina na Yo, mpo
lokolo na Yo étutana na libanga moko te. Akomema Yo.’” Mpo
na kosala ete Ámilakisa, mpo Álakisa bokonzi na Ye.
131 Mosali ya solomoko te yaNzambe atikálá kosála bongo. Soki
bomoni moto oyo azali komilakisa, kovímbisa tólo, ná nyonso
wana, bómikanisela, eloko moko ezali kotambola malamu te
kuna. Te. Nzambe alingaka bongo te. Yesu apesaki ndakisa.
Akokaki kosala yango.Na ntembe te, Akokaki kosala yango, kasi
Asálaki yango te. Mosali na Nzambe moko te amílakisaka, ye
moko, mpo na koluka kozua nguya ya Nzambe mpe kolakisa ete
azali likoló na moto mosusu.
132 Bozali komikanisela ete Mose asalaki bongo? Boyebi yango
lisusu? Nzambe apesaki ye nguya ya kosala nyonso oyo alingi;
Akómisaki ye mosakoli. Apusanaki pembeni na Libanga, mpe
abétaki Libanga mbala ya mibale. Wana etelemelaki mokano ya
Nzambe.

Nzambe alobaki: “Lobá na Libanga. Kobéta yango lisusu te.
Okobuka nyonso oyo e—e—etalisami awa. Libanga ekobetama
bobele mbala moko.” Kasi atalisaki bolembu ya Liloba, ntango
asálaki bongo; ete Ekokaki te. Iyo. Ezalaki nde likambo ya
Liloba. Libanga wana ezalaki Liloba. Bomoni?

133 Ye, mbala ya liboso, abétaki Libanga mpe mai ebimaki. Na
nsima, bayokaki lisusu mposa ya mai. Alobaki: “Sikawa zóngá
kuna mpe lobá na Libanga.” Ebétamaki bobele mbala moko.
Bomoni?

“Liloba ekokaki mpenza te,” yango nde Mose atátolaki.
“Liloba ezalaki solo te; Esengelaki kobétama lisusu.”
134 Na bongo Mose akendeki kuna mpe abetaki Libanga ndenge
wana, alobaki: “Bima!” Ebimaki te, bongo abetaki yango lisusu,
mpe alobaki: “Bima! Napesi yo mitindo ete óbima.” Mpe mai
ebimaki.
135 Nzambe alobaki: “Matá awa. Yáká awa. Omikumisi yomoko.
Ozuaki nguya na Ngai; na esika ya kobulisa Ngai, yo omibulisi
yo moko. Sikawa okokóta na mboka yango te. Tálá kuna, omoni
ndenge ezali; kasi, tálá, okosuka awa.” Oh, la la! Etikálá kozala
na moko te lokola Mose, boyebi. Te, te.
136 Ntango akómaki na likambo ete Yesu ámilakisa, alobaki:
“Téléma likoló na témpelo mpe míbwáka na nsé.”
137 Alobaki: “Ekomami,” amen, “‘Komeka Nkolo Nzambe na yo
te.’” Bomoni? Akutanaki na ye ná Liloba, na oyo yango, ezalaki
kobundisa moko na moko ya makasi.
138 Mosali ya solo moko te alukaka mpenza komilakisa, ná—ná
nguya ya Nzambe. Soki asali bongo, akokweya na mbala moko.
139 Kobundisa makasi ya misato, Satana apesaki likanisi ya
kopesa Ye bokonzi oyo. Ya solo mpenza. Satana alobaki: “Omoni
makonzi oyo ya mokili? Ezali ya ngai. Nasalaka na yango nyonso
oyo nagi nalingi. Nakopesa Yo yango.”

Kasi, bómikanisela, azalaki koluka kondimisa Ye kozua
yango zángá ekulusu. Soki Ásalaka bongo, tolingaki kobunga.
Akokaki kozua bokonzi yango. Kasi Asengelaki kolanda…
Asengeli koya lisusu. Amekamaki mpo na kosala yango, na
ntango yango. Liwa ezali eloko moko ya makasi. Amekamaki
mpo zna kozua bonsómi na Ye ya kozala Mokonzi ya mabelé,
zángá ekulusu. Kasi, soki Ásalaka bongo, bato na Ye balingaki
kokufa. Satana alingaki kopesa Ye likanisi yango na esengo
nyonso. Kasi Yesu alobaki: “Kende nsima na Ngai, Satana.”
Asálaki yango te.
140 Ayaki mpe Anyokwamaki, mpe Alandaki nzela yamatáta, ya
mpasi. Alandaki nzela ya minyoko. Alandaki nzela ya kufa.

Na ntongo ya lelo, tobelemi kosala bongo, kolanda nzela
moko oyo Ye alandaki? Tobelemi mpo na kokufa? Tobelemi mpo
na komipesamobimba epai na Nzambe, kotikamakambo nyonso
ya mokili mpe nyonso wana, mpo na kosalela Ye? Bomoni?
141 Sikawa, Ye asalaki yango te. Satana alingaki mpenza ko—
kopesa Ye yango. Kasi Yesu abóyaki kosala yango. Atako
Yesu amekamaki, Alongaki mpo na biso. A—Ayikaki mpiko
na masénginya nyonso mpo na ngai mpe mpo na yo. Bomoni?

Akokaki kozua yango mbala moko. Kasi mpo na nini Alandaki
nzela mosusu? Mpo biso tókoka koya, kozala elongo ná Ye. Mpe
soki Afutaki ntalo ya ndenge wana, ekozala mpenza kitoko te
soki toyambi yango te, boye te? Mpe, bómikanisela, eloko moko
te ezali awa, ata bongo.
142 Soki obiki mibu mokama, okokóma ndenge nini? Bongó,
makanisi na yo ekozala lisusu ndenge esengeli te, ebósono
na mobimba, mobange mpe kolenga-lenga. Kuna nde epai
ozokende, mpe kuna nde nsuka na yango. Yaka sikawa, lónga
likambo yango. Okosala yango ndenge nini? Na nzela ya Liloba.
Oyo Liloba elobi, yo sálá yango. Támbóla na komikitisa. Bíka
liboso na Yesu.
143 Ayikaki mpiko namakambo nyonsompo na yo ná ngai. Azali
ndakisa na biso mpo na koyeba ndenge ya kolónga ekeke na biso
ya mabe, ndenge Ye alóngaki ekeke na Ye ya mabe.
144 Bómikanisela, ntango Ayaki na mokili, kozanga kondima
ezalaki mingi, to koleka, kaka ndenge ezalaka bantango nyonso.
Etungisaki Ye ata moke te. Ntango bafingaki Ye ete azali molimo
mabe na esika ya Nzambe, ntango bafingaki Ye mafinga nyonso
oyo ekokaki kozala, etungisaki Ye ata moke te. Azalaki kolanda
ntina bobelemoko: “Kotósa Tata. Kokangama naLiloba.” Liloba
ezali Nzambe. Azalaki na likanisi bobele moko.
145 Mbala mosusu tomekamaka kozonga nsima. Mingi kati na
bino, bomekamaka kozonga na denomination, kozónga mpo na
kondima yango, mpo bato nyonso balobaka: “Ozalaka moto ya
denomination nini? Okótaka na lingomba nini?” Tomekamaka
kosala yango; biso nyonso. Bandeko na biso ya basi bamekamaka
kozónga nsima, kozónga nsima mpo na kokóta na mangomba
mosusu nyonso, na ba-Assemblée, to na ba-église de Dieu, to
na moko na yango; kokóba kozala Pantekotiste, kokata suki,
mpe koláta ndenge nyonso bolingi. Bomoni? Tomekamaka kosala
bongo, kozónga mpo óyébana ná ekeke ya nkanza oyo tozali
kobika na yango.

Nzokande, yango nde lisumu ya monene mpenza na mikolo
na biso. Yango nde lisumu oyo eleki monene katikati na bato na
biso, makambo ya mokili, ndenge Biblia elobi mpo na Eleko ya
Laodi-…yaLaodikia. Azali yamokili: “Mozui, azali na bosenga
ya elokomoko te; ayebi te ete azali bolumbu, namawa, na bolozi,
mpe akufi miso.” Yango nde lisumu ya mokolo na biso. Ntango
oyoki Liloba na Nzambe kotelemela yango, mpe olandi na yo
nzela mosusu, mokili ekosepela na yo lisusu te. Bomekamaka
kozonga nsima.
146 Nayebi, bozali ntango nyonso koloba na ngai, nayebi ete
bozali koloba: “Ntango nyonso.” Nayebi ete bolembi ngai ndenge
nazóngelaka kolobela makambo yango. Ngai mpe nalembi
ndenge namonaka bino kosala yango, ya solo, lisumu oyo nazali
komeka koyebisa yo. Okoloba: “Mpo na nini ozóngelaka kolobela

yango ntango nyonso?” boye, tika kosala yango. Nazali koluka
kobikisa bomoi na yo, na nzela ya Liloba. Ngai mpe nalembaka.
Boye, bómisembola. Oyo wana ezali lisumu, osengeli kosala
yango te. Iyo, misie.
147 Tosengeli kolónga makambo yango. Toyebi ete tokomekama
na yango, na mokili. “Soki olingi mokili, makambo ya mokili,
bolingo na Nzambe ezali kati na yo te,” elobaki Yesu.
148 Sikawa mpo na kosilisa, mpe tokoloba boye. Lifúti moko
ezali mpo na molóngi.
149 Bótika ete nátángela bino likambo moko awa. Bózua ba-
Biblia na bino. Tózonga na Emoniseli, mokapo ya 3, mokapo ya
2. Bótala yango malamu sikawa, makambo nyonso oyo nazali
kolobela, mpo na kolónga. Sikawa mítala yo moko mpe mona.
Mítala malamu na talatála ya molimo, tálá soki osili kolónga.
150 Sikoyo, nsango ya liboso, epai ya—epai ya mwanje ya Efese,
nalingi ete bóyoka oyo Alobaki. Na Emoniseli, mokapo ya 2,
molongo ya 7. Oyo ezali na eleko ya lingomba wana, ntango
Ayebisaki bango nyonso oyo basalaki: “Batikaki bolingo na
bango ya liboso.” molongo ya 7:

Oyo ajali na litoi áyoka yango elobi Molimo na
mangomba ete; Mpo na ye (moto yango, lingomba te)…
Mpo na molóngi—molóngi, Nakopesa ye njela na kolia
mbuma na njete na bomoi, oyo ejali katikati na paradiso
na Njambe.
Bomoni? Balóngi ya Efese.

151 Sikawa, oyo elandi ezalaki Sumuluna. Sikawa, mpo na
balóngi na yango, tóyoka yango. Sikawa, molongo ya 11.

Mpo na ye—ye oyo ajali na litoi, áyoka yango elobi
Molimo na mangomba ete; Molóngi akojua mpasi na
kufa na mibale te.
Bomoni? Balóngaki yango.

152 Sikawa, yango, sikawa tótala Pelegámo, tokomona oyo
babómbelaki molóngi na oyo. Tokotánga molongo ya 17, na
lingomba ya Pelegámo.

Oyo azali na litoi,…
Oyo wana, ezali moto na moto, etonga mobimba te. Moto na

moto, elingi koloba Mwasi na libala oyo azali kobima, bomoni,
Lingomba.

Oyo azali na litoi áyoka yango elobi Molimo na
mangomba ete; Mpo na molóngi, nakopesa ye mána
masili kobombama, mpe nakopesa ye libanga mpembe,
na likoló na libanga yango esili kokomama nkombo na
sika oyo moto mosusu ayebi te, bobele mozui na yango
ayebi.
Oyo wana ezali mpo na molóngi ya eleko ya lingomba yango.

153 Sikoyo, oyo elandi ezali Twatila. Tótala oyo molóngi azuáki
na eleko yango. Tózua molongo ya 26.

Mpo na molóngi oyo akobatela misala na ngai kino
nsuka, nakopesa ye bokonji likoló na bikólo: (Ya solo.)
Mpe…akokéngela bango ná mpimbo na ebende; mpe

lokola mbeki na mabelé ikobolama: lokola ngai mpe
najui nguya epai na Tata na ngai.
Bomoni: “Elongo na Ye, na ngwende na Ye.” Klisto nde

asengeli kokonza bikólo, ná fimbo ya ebende. Mpe Lingomba oyo
elóngaki yango oyo: “Afandi kuna, elongo ná Ye, mpo na kobuka
bikólo na fimbo ya ebende.”
154 Sikawa, tózua lingomba ya Salade. Sikawa molongo ya 5 ya
mokapo ya 3.

Mpo na molóngi, ye akolatisama bongo na bilamba
mpembe; mpe nakoboma nkombo na ye na buku na
bomoi te, nde nakoyambola nkombo na ye na miso na
Tata na ngai, mpe na miso na baanje na ye na bulee.
Oyo wana ezali mpo na molóngi ya Salade.

155 Sikoyo, tózua sikoyo molongo ya 12. Sikoyo, oyo ezali mpo
na lingomba ya—ya Filadelfia, na molongo ya 12.

Mpo na molóngi, nakojalisa ye likonji kati na tempelo
na Nzambe na ngai, mpe akobima wana lisusu soko
moke te: mpe nakokoma nkombo na ngai, nkombo na
Njambe na ngai likolo na ye, ná nkombo na mboka na
Njambe na ngai, yango Yelusaleme na sika, oyo ekokita
na likoló longwa na Njambe…: ná nkombo na ngai na
sika.

156 Bótala oyo elakami mpo na molóngi. Bomoni?
Sikawa, sikawa Laodikia, yango nde eleko ya lingomba ya

nsuka. Balóngi mosusu bakozala kuna. Bótala malamu. Bango,
bómikanisela, eleko ya lingombamoko namoko oyo ekoya liboso
ekosangola nyonso oyo baoyo mosusu bazalaki kozua. Bótala
malamu awa. Sikawa, awa, ezali nsima na bango koyamba
banguya nyonso oyo, bankombo ya sika oyo, mpe nyonso oyo
ekomámá, oyo Alakaki, mpe akolia mána oyo ebómbámá, ná
nyonso oyo etikalaki. Bótala malamu eleko ya lingomba ya
nsuka, Emoniseli 3:21.

Mpo na molóngi nakopesa ye njela na kofanda na ngai
elongo na kti na bokonji na ngai, (amen), lokola ngai
mpe nalóngi,mpe nafandi ná Tata na ngai elongo na kiti
na bokonji na ye.
Oyo azali na litoi áyoka yango elobi Molimo na

mangomba.
157 Lifútimoko ezalimpo na balóngi. Kóba komifungolela nzela,
fololo ya lísi. Soki ezali kati na yo, longóla potopoto ná biloko

mosusu nyonso, mpe fungola nzela kino na likoló. Iyo, misie.
“Mpo ófanda elongo na Ngai na ngwende na Ngai.”
158 Boyebi, mokolo moko, mama ya Yakobo ná Yoane…
Tokozua ntango ya kotánga yango te. Mama ya Yakobo ná Yoane
ayaki mpe aséngaki esika wana. Boyebi yango? Boyebi yango
lisusu? “Nkolo, tika ete mwana na ngai moko áfanda na loboko
moko, mpe mwana na ngai mosusu áfanda na loboko mosusu.”
Ezali mposa ya mama mpo na mwana na ye.

Kasi bótala malamu. Kasi: “Esika yango,” Yesu alobaki,
“ebongisámá liboso.” Esika yango ezalaki naino te, na ntango
wana. Mpo na nini? Bótala. “Ekopesamela baoyo ebongisámá
mpo na bango.” Nini? Moto oyo akofanda na loboko ya mobali,
mpe mosusu oyo akozala pembeni na Ye koleka, asengelaki
naino kozala molóngi. Bomoni? Ezalaki naino…Alobaki: “Na—
Napesaka yango te. Nakoki kopesa yango te, kasi ekopesama
nsima na momekano.” Amen. Bomoni? “Nakoki kopesa yango te.
Kasi nsima na momekano nde bakofanda na loboko ya mobali
mpe na loboko ya mwasi. Ezali na momboto moko oyo eponámá
liboso ezozeláká yango kuna. Ekopesama na baoyo elakamaki
mpo na bango. Ekopesama kuna, kasi momekano eyaki naino te;
ezali ete, alongi naino te.” Bomoni?
159 Moto oyo asengelaki kozua esika yango, na loboko moko,
mpe mosusu kozua yango, na loboko mosusu, pembeni na Ye
na Bokonzi, epesamaki naino te, bomoni, elongamaki naino te.
Momekano eyaki naino te. “Ekoya na mikolo-mikoya.”

“Soki tonyokwamimpo naKlisto ná Liloba na Ye, tokokonza
elongo ná Ye, mpo Ye azali Liloba.” Bómikanisela: “Soki
tonyokwami mpo na Ye ná Liloba na Ye, tokokonza elongo ná
Ye, kati na Liloba na Ye.”
160 Bótala. Ye, Ndakisa na biso, alóngaki, nsima na yango
Amataki likolo, nsima na Ye kolónga liwa, ewélo, bokono,
nkunda. Alóngaki nyonso. “Bongo Amataki likoló, mpe
Akambáki bakangami, Apesaki makabo na bato.” Oyo wana
ezalaki Kondimana na Kala, basantu ya Kondimana na Kala,
baoyo basilaki kolónga. Bazalaki kozela Moto ya ndenge wana,
kasi bakufaki liboso na boyei na Ye. Kasi ntango Moto yango
ayaki: “Epekisaki te baoyo basilaki kolala.” Amen. Bakoki
kobunga te, ata ndenge nini. Kozala na bomoi to kokufa,
ekosala bokeseni nini? “Ekopekisa yango te.” Bomoni? Bazalaki
kozela yango.
161 Ata Yobo ya kala, azalaki kozela yango. Alobaki: “Nayebi
ete Mosikoli na ngai azali na bomoi, mpe na mikolo ya nsuka
Akotelema na mokili.” Azalaki moyengebene, abongaki be.
Azalaki kopesa mbeka. Asalaki nyonso oyo Nzambe azalaki
kotinda ye. Asalaki yango na botósi mpe limemya. Azalaki
mosakoli. Na nsima Satana ayáki komeka ye. (Kaka ndenge
ayáka komeka bino.) Asálaki nini? Atélemaki ngwi.

Mwasi na ye kutu ayaki wana, alobaki: “Mpo na nini ofingi
Nzambe te mpo ókufa na yo? Okómi mpenza moto na mawa,
ndenge ofandi wana.”
162 Alobaki: “Ozali koloba lokola mwasi ya liboma.” Sikawa,
alobaki te ete azalaki na libóma, kasi akómaki koloba lokola
moto ya libóma. Bomoni? Alobaki: “Ozali koloba lokola mwasi
ya libóma.” Alobaki: “Nkolo apesaki, mpe Nkolo azui; Nkombo
na Nkolo épambolama.” Alóngaki.
163 Alóngaki oyo bazalani bazalaki koloba. Alóngaki oyo
bandimi nyonso ya lingomba, oyo Bildad ná bango nyonso,
bazalaki koloba. Alóngaki episkopo ná oyo asengelaki koloba.
Alongaki cardinal ná oyo asengelaki koloba. Alóngaki
denomination, oyo bazalaki koloba. Mpe akangamaki na
kolóngisama ya Liloba. Amen. Ata bongo, ezuaki ye nyonso oyo
azalaki na yango, ata bana na ye. Azalaki kokwanza bampota
na ye na mwa nkóni, afandaki wana, mpe ata bongo alóngaki.
Sukasuka, ntango ngonga monene ya komekama esilaki, bongo
nde mapatá ezongaki nsima.
164 Atálaki likambo moko na moko oyo ezalaki na ntina.
Alobaki: “Nzete ezalaka na elikia, soki ekufi; ezóngaka na
bomoi. Mpe momboto ekweyaka na mabelé, epolaka; mpe
ezongaka na bomoi. Kasi soki moto aláli mpe azongisi molimo;
azalaka lisusu na makasi te. Mpe bana na ye bayáka, bana
na ye ya mibali, mpo na kopesa ye lokumu mpe kolela ye; ye
moko ayebaka yango te. Atelemaka lisusu te. Oh, tala ye wana.
Likambo yango nini? Ngai mpe nazali momboto. Nazali eloko
moko, oyo ezali momboto, mpe nakokita na mabelé. Nakokoka
lisusu kotelema te. Nakotikalawana. Oh, bómba ngai na nkunda,
bátela ngai na esika ya nkukú kino nkanda na Yo ekoleka. Kátela
ngai ntango mpe sámbisa ngai. Ndenge mabanga elongolamaka
na esika na yango, mai eliáliaka libanga.” Oh, akóbaki koloba
makambo nyonso wana. Akokaki komona bandakisa nyonso
wana, oyo yango ezalaki. Oh, akokaki kosósola yango te.
165 Mpe, Ndeko mwasi Rogers, oyebi lisusu ntango natéyaki
yango na matánga ya Busty. Bomoni?
166 Ete: “Akolialia libanga,” ná makambo nyonso wana. “Oh,
E Yo, bómba ngai na nkunda, mpe bátela ngai na esika
ya nkukú.” Akóbaki komifungolela nzela. Alobaki: “Elingaki
kozala malamu soki nayebaki. Elingaki kozala malamu soki
nayebaki esika ya kokende, epai ya Moto oyo akokaki kotia
maboko na Ye likoló na ngai, ngai moto na masumu ná Nzambe
mosantu, mpo na koloba na Ye mpo na ngai.” Oh, la lá! “Azali
Kuna. Nayebi Azali Kuna. Moto moko azali Kuna, oyo akoki
kosala yango. Ezali na Moto moko na esika moko boye. Nakoki
komona Moto yango wapi? Nakoki komona Ye wapi? Nakobeta
na ekuke na Ye mpo násolola na Ye. Soki Moto moko akokaki
bobele kotia loboko na Ye likoló na ngai, mpe likoló na Nzambe,

mpo—mpo na kokutanisa biso, mpo tósolola! Soki nakokaki
bobele komona Moto yango! Oh, Azali wapi?”
167 Alukaki-lukaki na lingomba na ye. Alukaki-lukaki na
ebongiseli na ye. Akokaki komona Moto ya ndenge wana te.
168 Mpe na mbala moko, mapata ezongaki nsima, mpe amonaki
Moto yango koya. Oh! Motema na ye ya mobange ebétaki
na esengo. Na bongo likambo moko esalemaki. “Nayebi ete
Mosikoli na ngai azali na bomoi. Moto ya ndenge wana azali.”
Amen. Moto ya ndenge wana azali kino lelo. “Nayebi ete
Mosikoli na ngai azali na bomoi. Nsima na mpambo ya lomposo
kobebisa nzoto oyo, ata bongo, na nzoto na ngai nakomona
Nzambe, nakomona Ye ngai moko. Akotelema na mokili na
mokolo na nsuka.”
169 Na ntongo ya Pasika wana, ntango Asékwaki kuna, mpe
nzoto ya Yobo etikalaki bobele lutu moko ya putulu, azalaki
kozela. Azalaki Etónga oyo esiláká koponama. Asekwaki longwa
na nkunda mpe akotaki na engumba, elongo ná Abraham, Isaka,
Yakobo, Yobo. Oh, la la! Amen.Mpamba te, bazalaki kozelaMoto
ya ndenge wana.
170 “Mpe na baoyo bazali kozela Klisto mbala ya mibale,” baoyo
bakoki kolónga makambo ya mokili oyo, na ngolu na Ye, kokóta
kati na Ye, kokanga miso na makambo mosusu nyonso, mpe
kotala bobele Ye ná Liloba na Ye, “Akomonana mbala ya mibale
kati na Nkembo.”

“Mpamba te kelelo yaNzambe ekoyula, bakufi kati naKlisto
bakosekwa; baoyo bazali na bomoi mpe batikali bakobóngwana,
na mbala moko, na kobwéta ya liso, bakonétolama elongo, mpo
na kokútana na Ye na mipepe.”
171 Nátikala bobele lutu ya mputulu, to názala na bomoi ntango
Akoya, ezali kosala bokeneni moko te mpo na ngai. Amen. Ezali
na ntina te, mpo nasili kosimba emononeli. Ridó ezongaki nsima,
mpe namoni Ye. Ye oyo akoki kotelema, mpe kosimba ngai na
loboko na Ye, ngai mosumuki, mpe kosimba Nzambe mosantu.
Mpe Azali bolimbisi ya masumu na ngai. Ye azali Liloba oyo
nazuaka ngámbo na yango. “Na ebandeli Liloba azalaki.” Azali
Liloba yango, mpe Atalisaka ngai, Kuna. Amen. Mpe nakogánga
yango, ntango nyonso oyo nakozala na mpema: “Azali Lisekwa
na ngai mpe Bomoi na ngai.” Mpe mabelé mosusu nyonso ezali
zélo ya kozindisa. Mabelé mosusu nyonso ezali zélo ya kozindisa.
172 Ntango Anétolaki baoyo bazalaki kozela yango, Akoya mpe
ndenge wana epai na mosantu moko na moko ya Kondimana
na Sika, oyo akolónga kotiola nyonso ya ba-dénomination,
oyo akolónga masumu nyonso ya bato ya lelo, ya eleko oyo
tozali kobika kati na yango sikawa, ndenge Asalaki na bileko
ya lingomba mosusu nyonso, baoyo balóngaki na bileko ya
lingomba na bango. Baoyo bakolónga nini? “‘Nazali mozui.
Nazali na bosenga ya eloko moko te. Nazali na…Oh, nazali

nyonso oyompe nyonso oyo. Mpe nazali Mwasi na libala. Nazali
oyo. Nazali na bosenga ya eloko moko te.’ Kasi oyebi te ete ozali
bolumbu, mokufi miso.”
173 Bomoni eleko ya lipéngwa oyo nalobelaki? Ezali te lokola
baoyo bakátamaki mitó, kalakala, mpo na kozua libanga ya
mpembe; ezali te lokola baoyo bakufaki lokola ba-martyr,
batumbámaki na bomoi, ná makambo ya ndenge wana; baoyo
balóngaki mitóle. Kasi ezali eleko oyo ya lipéngwa sikawa, oyo
bakanisaka ete bazali nyonso. “Ee, nazali mondimi ya lingomba.
Nazali mobali malamu. Nazali mwasi malamu. Nasálaka boye.
Nazali na ntina ya kosala Oyo te.”
174 “Kasi ye oyo akolónga,” ye oyo akolóngamakambo nyonso ya
mokili ya eleko oyo, bakosala nini? Bango nyonso bakofanda ná
Ye elongo na ngwende na Ye; bakokende na Konétolama ntango
Akoya. Oh, la la! Nakomitungisa na nini, kasi? Tokomitungisa
mpo na nini na oyo mokili ezali koloba? Tokomitungisa mpo
na nini na oyo moto mosusu azali koloba? Molimo Mosanto
ya nkembo azali katikati na biso. Likonzi na Móto na Ye
ezali kokamba biso mpe kotambwisa biso. Liloba na Ye ezali
kotátolama liboso na biso. Bolingo na Ye ezali namitema na biso.
Mokili ezali na nsima. Tosílí kolongwa na kufa mpe koyingela na
Bomoi. Mokili ekanisaka ete bobéli liboma.

Kasi Yesu asengeli komema ekulusu yango Ye
moko,

Mpe mokili mobimba ékoba na bonsómi?
Ekulusu moko ezali mpo na moto na moto,
Mpe ekulusu moko ezali mpo na ngai.

175 Mibu ntuku misato na misato na elanga, mpe nakomema
ekulusu oyo ebulisami, kino liwa ekokangola ngai.
176 Ata bandeko na ngai baboyi ngai, ata balobi oyo balingi, ata
baboyi ngai. Kasi natelemi na Liloba oyo, bobele na Yango.

Nakomema ekulusu oyo ya bulee,
Kino liwa ekokangola ngai,
Na bongo nakozonga na Ndako, kati na
Konétolama, mpo na koláta motóle.

177 Yango nde eloko oyo biso nyonso tolingi, boye te? Tozali nde
na mposa na yango. Yango nde—yango nde elikia mpe libondeli
na biso mpenza. Tozali na makanisi mosusu te, bobele Yesu
Klisto. Mpe totelemi bobele na boyengebene na Ye, boyengebene
na Ye kati na Liloba na Ye. “Mpe Liloba ekómaki mosuni mpe
efandaki elongo na biso.” Mpe Liloba ezali kokóba komitatóla
Yango moko.
178 Kolónga ndenge nini? Na koyambáká Liloba, elaka, na
komikitisa, kotamboláká na komikitisa.

Nakomema ekulusu oyo ya bulee,
Kino liwa ekokangola ngai,

Nde nakozonga na Ndako, mpo na koláta
motóle.

179 Mpamba te: “Ntango Kelelo yango ekoyula!” Bokoki
kokunda ngai na mbu, kasi Kelelo yango ekolamusa ngai. Ya
solo. Mokolo moko nakozonga na Ndako. Amen. Kino ntango
yango, nakokóba kobunda, amen, komemáka ekulusu yango;
miso na ngai kotala bato te, kasi likoló na Kalvari, kuna, mpo
Azalaki ndakisa na ngai. Alakisaki lolenge ya kosala yango. Mpe
ndakisa na Ye, tokolanda yango na esengo, mokolo na mokolo.

Nazali kolanda Yesu, litambemoko namoko ya
nzela.

Nazali kolanda Yesu, litambemoko namoko ya
nzela.

180 Bosepeli na yango, boye te? Oh, nakanisaka mingi boye:
kolanda Ye, mokolo na mokolo, litambe moko na moko ya nzela.

Tóbondela.
181 Nkolo Yesu, nakokisi ngonga moko na miníti zomi na
mitano, uta natelemaki awa, komekáká kozua Liloba na Yo mpe
kolimbola na bato lolenge ya kolónga. Oyebisaki biso ndenge
esalemaki. Oyebisaki bobele biso te, kasi Olakisaki biso ndenge
esalemaki. Okambaki biso. Olakisaki biso ndenge ya kosala
yango: koyamba Liloba na kati na biso, mpe kondimisama ete
tokangami na Liloba yango: “Ekomami,” na maséngínyá nyonso;
kasi tózala na komikitisa, tótambola na komikitisa. Na bongo
tokolónga, na nzela na Yo, na nzela na nguya na Yo oyo esílá
kolónga moyini na biso. Mpe eloko bobele moko oyo tosengeli
kosala ezali—ezali kaka kotambola na komikitisa ná kondima,
kondimáká Yango, mpe na kolatáká elembo ya kotalisama na
biso ya Molimo Mosanto, mpe Satana asengeli kolongwa.
182 Miswále ezali awa. Ezali kotalisa babeli. Bazali na bosenga,
Nkolo. Mpe batángaki na Liloba oyo ekweyaka te, epai oyo
bazuaki matambála ná biteni ya bilamba oyo esilaki komama
nzoto ya Santu Polo. Bazalaki kotiela yango babeli. Milimomabe
ezalaki kobima kati na bango, mpe bikamwa minene ezalaki
kosalema. Sikawa, Ozali Nkolo Yesu moko yango lelo.
183 Polo atéyaki Liloba oyo, mpe akomaki Liloba oyo,
Liloba moko oyo tozali komeka kolanda. Mpamba te, azwaki
kondimana na Kala lokola ndakisa, mpe atálisaki ete ezalaki
etaliseli, ete Kondimana na Kala mobimba ezalaki etaliseli
malamu be na oyo ya Sika. E Nkolo, tika ete tólanda ndakisa
yango.
184 Tomoni Nkolo na biso, oyo Ye asálaki. Mpe tosósoli ete,
basantu ya Kondimana na Kala, na ntongo ya lelo, tomoni ete
bakendeki mpenza. Ntango Yesu asékwaki, bakendeki elongo na
Ye. Mpe, Nkolo, tondimi ete biso mpe tokokende ntango Akoyula
Kelelo. Tondimi yango, ete Mwasi na libala akokende na Mokolo
yango mpe akosangana ná—ná etónga ya Baebele oyo bazali kati

na Yango, mpe, elongo, Elambo ya Libala ekosalema naNkembo.
Baoyo wana bazali kozela.

Tobondeli sikawa ete mawa ná ngolu na Yo ézala likoló na
biso. Balóngi, Nkolo, tozali na mposa makasi ya kozala balóngi.
Lóngisa biso. Nkolo Yesu, Yo alongaki mokili. Sikoyo nabondeli
ete Ósala ete moto nyonso oyo azali awa, na ntongo oyo, átia
lisumu nyonso pembeni, átia pembeni mikumba oyo ekangaka
biso na petee, mpo tókoka kopota mbangu na motema molai na
momekano oyo ezali liboso na biso.
185 Polo moto alobaki yango, Tata na biso na Likoló, kuna
na Buku ya Baebele, ete: “Tosengeli kotia pembeni mikumba
nyonso,” alobaki yango na mokapo ya 12, nsima na ye kotálisa
na bandakisa oyo esilaki kosalema: baoyo bazalaki na molende;
baoyo bazángaki molende; baoyo balandaki kasi bazalaki móto
te mpio te; baoyo balandaki mpe bazalaki na ndelo ya bitumba;
baoyo batikalaki na nsima. Alakisaki bandakisa nyonso wana.
Bongo abalukakimpe alobaki: “Tótia pembenimikumba nyonso,
mwa biloko mike nyonso oyo ekangaka biso, mpo tókoka kopota
mbangu namotemamolai, namomekano oyo ezali liboso na biso;
wana tozali kotalela Ye, Mobandisi mpe Mosukisi ya Kondima
na biso, Oyo apesaki biso ndakisa.” Tosali yango na ntongo oyo,
Tata.
186 Sikawa, wana togumbi mitó, sikawa bómitala-tala na
bokebi mpenza, na bokebi mpenza, mpenza. Mpe, na bongo,
bózala mpenza-mpenza sembo. E—eséngaka bobele…Yango
nde nyonso oyo eséngaka: bómitala mpe bózala sembo. Bózala
mpenza na bokebi wana bozali komitala-tala sikawa. “Talatala
ngai malamu, Nkolo. Meká ngai. Mabe moko ezali kati na ngai?
Soki ezali, Nkolo, tika ete nákitisa yango awa sika-sikawa. Esika
oyo, epai nagúmbami, nde etumbelo na Yo. Nakitisi yango awa
sika-sikawa, naniati yango. Ntango nakobima, ekotikala wana.
Nguya yaMakila na Yo ekozikisa yango. Nalingi kozala molóngi.
Nazali na eloko moko oyo ezali kotungisa ngai, Nkolo. Nalingi
kolónga, na ntongo oyo. Nakoki kolónga, na nzela na Yo. Liloba
na Yo nde elobi na ngai bongo. Nakitisi yango sikawa, Nkolo,
mpe naniati yango. Wana ekobima nagi na ndako oyo na ntongo
oyo, ntango nakokende, náyeba ete etiami na—na kati ya sani
monene ya eau de javel ya Nzambe. Ekozónga lisusu namakanisi
ata moke te. Nayamboli yango sikawa mpe nasengi mawa.”
187 Wana togumbi mitó mpe tokangi miso; mitema na biso ezali
kokanisa, yango nde ekuke ya elimo, boyebi. Eloko moko ezali
oyo olingi kotia pembeni na ntongo oyo, eloko moko oyo olingi
kolónga? Mpe omeká na ndenge nyonso, kasi, na ntongo oyo,
okotika komeka. Okoyamba bobele oyo Ye asalaki. Nalingi ete
ótombola loboko mpe óloba: “Nkolo, nalingi kolónga. Eloko
moko boye etungisaka ngai.”
188 Nkolo Yesu, Omoni maboko wana. Sikawa, lokola mosali na

Yo, natelemi katikati na bato na bomoi mpe bakufi, napámeli
nyonso oyo ezali kotungisa bato oyo ná ngai moko. Mpe nasengi
yango na Nkombo na Yesu Klisto, ete tótika yango awa na
etumbelo ya Nzambe, mpe tóbima nsómi na ntongo oyo, lokola
balóngi.
189 Soki bandeko na biso ya basi bazuaki naino ngolu yango
te, tika ete épesamela bango sikawa, Nkolo. Soki bandeko na
biso ya mibali bazuaki naino ngolu yango te, tika ete épesamela
bango sikawa. Mpe tika ete mama, mpo na bana na ye, ázala
na komikitisa, na esika ya kozala na lolendo. Ayebi ete azali…
Asali mosala ya motei mpo na bana oyo ya mike. Bomoi na
ye ezali ndakisa. Papa azali ndakisa mpo na mama, mpo ye
nde motó ya ndako. Mama azalaki koluka kokonza ye lokola
patron; akosala yango lisusu ata moke te. Soki mobali azalaki
kosalela mwasi na ye lokola kikolópo, akosala yango lisusu ata
moke te. Mwasi azali mosungi na ye. Kokisa yango, Nkolo. Tika
ete makambo nyonso oyo ezalaka libaku mpo na biso, Nkolo,
élongolama.
190 To—tozali komibulisa, Tata, mpo na ntango oyo totikali na
yango na bomoi oyo ezali liboso na biso, toyebi ete tosengeli
kokóma na nsuka na yango, mpe yango, kala mingi te. Boye,
na ntongo oyo, tozui libaku malamu oyo, nsima ya Liteya oyo.
Tozui libaku malamu, Nkolo, ya koya, mpo tobengami koya.
“Bóbwaka mitungisi na bino likolo na Ye, mpo Amitungisaka
mpo na bino.” Nayebi ete Omitungisaka, Nkolo. Omitungisaki
mingi na lolenge ete Okufaki mpo na biso. Na ntembe te, biso
mpe tokoki komitungisampenzampo tóya koyamba oyo Okufaki
mpo na yango.
191 Búlisa biso, Nkolo. Tondisa biso lisusu ná Molimo Mosanto.
Tika ete Molimo Mosanto ázala mokonzi na mitema na biso,
na bokonzi nyonso, na lolenge ete tokotambola na kobósánáká
makambo oyo esílá koleka, mai ya potopoto ná bosoto oyo
tozaláká kobika kati na yango. Tokopota mbangu kino na
nsuka mpo tózua libónza ya kokende likoló, epai Pole na biso
ekoki kongenga na boboto ná komikitisa, na lolenge ete moleki
nzela nyonso akoloba: “Moklisto moko afandaka kuna, likoló
na ngomba wana. Moto yango, mwasi yango, mobali yango,
azali fololo ya solosolo ya Nzambe, oyo ebulisami. Bazalaka na
boboto mingi mpe na bolamu mingi, bazalaka ntango nyonso na
bolingo, boboto, ná lisosoli.” Kokisa yango, Tata. Tika ete tózala
na mungwa, mpo mokili éyoka mposa ya mai; sálá yango, Tata;
mpe tólonga makambo ya mokili oyo, ná mitungisi ya bomoi oyo.
Na Nkombo na Yesu Klisto. Amen.

Nakoki…

Sikawa tótombola maboko.

…Mobikisi…

Mbela nini oyo? “Matá, bimá na potopoto.” Bomoi ya likoló
koleka; Eloko moko ezali kati na yo, ezali kobenda yo ndenge
wana. Ezali nini? Ezali Ye. Na nsé ya potopóto, bafololo ya mike;
bozali na Bomoi na kati na bino, yango nde ezali kotinda bino.
Yango nde ezali kobenga bino: “Matá, bimá na potopoto.”

“…landá, landá…”
192 Sikawa, euti mpenza na motema? Sikawa bókanga miso.

Epai Akokamba ngai nakolanda,
Sikawa mípesa. Éuta mpenza na motema, sikawa.

Epai Akokamba ngai nakolanda,
Epai Akokamba ngai nakolanda,
Nakolanda Ye, nakolanda Ye, kino na nsuka.
Epai Akokamba ngai na…

Na bopolo nyonso sikawa. Kobosana te, yo mokomítia wana.
…Akokamba…

“Nakitisi yango awa, Nkolo. Nakolanda Yo, kobanda sikawa.
Nayambi Yango. Nandimi Yango.”

Epai Akokamba…
Kobosana te, bomoi na yo ekotatola makasi koleka monoko

na yo. Bomoi oyo obikaka ekozala polele epai na bato, koleka oyo
okoloba.

Landá Ye, landá Ye, (Kino…Wapi?) kino na
nsuka.

193 Míbulisa, na bozindo nyonso, na bosembo nyonso, namotema
na yo mobimba. Bongo soki oyo ezalaki mbala ya nsuka oyo
ozuaki ndingisa ya kobondela? Ekoki kozala bongo. Nabanzi
ete ezali bongo te. Ekoki kozala bongo. Na bongo, ndimisama
sikawa, ndimisama mpenza, ndimisama mpenza. Kobósana te,
ekuke ekokangama,mokolomoko, bongo nyonso ekosila. “Sénga
mpe okozua.”
194 Kanisa naino nkembo nyonso oyo Apesaka yo, nyonso oyo
Asalaka. “Nandimi, Nkolo. Nandimi. Nandimi ete Ozali molóngi
na ngai. Nakotámbola elongo na Yo, Nkolo. Nalingi kotikala
pembeni na Yo, mpo epai Yo okozala, ngai mpe nalingi kozala
wana.”
195 Mpe kanisa, Oyebisaki biso, Tata, ete: “Tokozala libela
elongo ná Nkolo, ntango tokonétolama.” Oyo tomónaka sikawa
e—ezali mpenza moke mingi, ndenge Atámbolaka ná biso elongo
sikawa. Kasi na ntango wana, toko…Ezali mpenza likambo
monene, ya koyeba ete Azali katikati na—na biso! Ekozala
ndenge nini ntango tokozala ná Ye elongo libela na libela?
Tolingaka mingi makambo nyonso oyo tosalaka: tokoki kokende
kotambola na mpunda; tokoki kokende kosómba biloko ya kolia;
tokoki kokende bokila, kolóbombisi, to nyonso oyo tokoki kosala
mpo na kosepela. Kasi, oh, ntango losambo efungwamaka,

tolingaka kokutana ná Nkolo na biso. Oyo nde eleki nyonso
na nkembo. Na bongo, bókanisa, Apésaki biso elaka. “Tokozala
libela-na-libela elongo ná Nkolo. Tokofanda elongo ná Ye na
ngwende na Ye, mpe tokozala elongo ná Ye libela.” E Nzambe, na
komikitisa, wana—wana togumbi mitó, toyambi yango, Nkolo,
na Nkombo na Yesu Klisto.
196 Ozali komiyoka ete okoki kotika, sikawa, nyonso, mikumba
nyonso? Okoki kotambola likoló na yango sikawa? Soki ezali
bongo, tómbola loboko, lobá: “Na ngolu na Nzambe, nakitisi
momekano yango. Nakobunda na yango lisusu te. Nakosimba
bobele loboko na Ye mpe nakokóba kotámbola.”

“Nabundaki, Ndeko Branham. Namekaki kotika komela
makaya. Na—namekaki kotika ete súki na ngai ékóla. Namekaki
kosala boye. Nasalaki…Namekaki, na makasi nyonso, Ndeko
Branham. Nazokoka na ngai kolónga yango te.”

Komeka yango lisusu te. Simba bobele loboko na Ye, lobá:
“Tata, Yo nde kótisa loboko na ngai na loboko ya elamba.”
Bomoni? “Nakotikela Yo loboko na ngai. Nakokóba kotambola,
Nkolo, wana nazali kotalela Yo.” Ekosalema. Akolatisa yo lokola
Moklisto ya solosolo. Okokóma Moklisto ya solosolo.
197 Kino nakomona bino lisusu na mpokwa ya lelo, Nzambe
alingi bino mpe ázala elongo ná bino. Bozali bana na ngai na
Nsango-malamu. Bozali basíkolami.

Nazongiseli bino mokengeli na bino, mpo ásilisa liyangani,
Ndeko Neville…?… 

